
Shri Dhisha Gita

ಶ್ರೀ ಧೀಶಗೀತಾ

ಶ್ರೀಗಣೇಶಾಯ ನಮಃ .

1.ಸ್ವಸ್ವರೂಪಭಾವನಿರೂಪಣಂ
ಅಥ ಪ್ರಥಮೋಽಧ್ಯಾಯಃ .
ಸೂತ ಉವಾಚ .. 1..

ಗುರೋ !ವೇದಾಂತತತ್ತ್ವಜ್ಞ !ವೇದಾರ್ಥದ್ಯೋತಕಾನ್ಯಹೋ .

ಅನೇಕಾನಿ ಪುರಾಣಾನಿ ಕೃಪಾತಃ ಶ್ರಾವಿತಾನಿ ಮೇ .. 2..

ಅನೇಕೋಪನಿಷತ್ಸಾರರೂಪಾ ಗೀತಾಶ್ಚ ಕೀರ್ತ್ತಿತಾಃ .
ಜಾತೋಽಸ್ಮ್ಯಹಂ ತತೋ ದೇವ ! ಕೃತಕೃತ್ಯೋ ನ ಸಂಶಯಃ .. 3..
ಅಶ್ರೌಷಂಚ ಭವತ್ತೋಽಹಂ ಪುರಾಖ್ಯಾನಪ್ರಸಂಗತಃ .
ಜಗತ್ಕರ್ತಾ ಜಗದ್ಧಾತಾ ಜಗಜ್ಜನ್ಮಾದಿಕಾರಣಂ .. 4..

ಜಗತ್ಪಿತಾ ಜಗದ್ಬಂಧುರ್ಭಗವಾನ್ ವಿಶ್ವಪಾಲಕಃ .
ಪರೇ ಬುದ್ಧೇಃ ಸ್ಥಿತೋ ಬುದ್ಧಿಮಧಿಷ್ಠಾಯ ಕೃಪಾವಶಾತ್ .. 5..

ಮುಕ್ತಿಂ ದದಾತಿ ಜೀವೇಭ್ಯಃ ಶರಣಾಗತವತ್ಸಲಃ .
ಅತಃ ಸಂಪ್ರೋಚ್ಯತೇ ಧೀಶ ಆಮ್ನಾಯೈರಖಿಲೈರಸೌ .. 6..

ಇತ್ಯಪ್ಯಾಕರ್ಣಿತಂ ನಾಥ !ಭವತೋ ವದನಾಂಬುಜಾತ .

ಯತ್ಪುರಾದಿವ್ಯಮಾಸಾದ್ಯ ಧೀಶಲೋಕಂ ಮಹರ್ಷಯಃ .. 7..
ಶ್ರೀಮದ್ಗಣಪತೇರ್ದೇವಾಚ್ಛ್ರೂತವಂತೋ ಹಿತಾಂಚ್ಛಭಾನ್ .

ಅನೇಕೋಪನಿಷತ್ಸಾರೋಪದೇಶಾನ್ಮುಕ್ತಿದಾಯಕಾನ್ .. 8..

ತವಾಸೀಮಕೃಪಾರಾಶಿರ್ಮಯ್ಯಾಸ್ತೇ ಯಾ ತಯೈವ ಮಾಂ .

ದಿವ್ಯಾಂ ಧೀಶರ್ಷಿಸಂವಾದರೂಪಾಂ ಪುಣ್ಯಮಯೀಮತಃ .. 9..
ಜ್ಞಾನದಾಂ ಮುಕ್ತಿದಾಂ ಶ್ರವ್ಯಾಂ ಧೀಶಗೀತಾಂ ಸುಧೋಪಮಾಂ .

ಕುರುಷ್ವ ಶ್ರಾವಯಿತ್ವಾಮಾಂ ಕೃತಕೃತ್ಯಂ ಕೃಪಾರ್ಣವ ! .. 10..

ಕಸ್ಮಾನ್ಮಹರ್ಷಿಭಿರ್ಧೀಶಲೋಕಃ ಪ್ರಾಪ್ತಃ ಪುರಾ ಪ್ರಭೋ !

ಕ್ವ ವಾಸೋ ಧೀಶಲೋಕೋಽಸ್ತಿ ಕಥಮ್ವಾ ತತ್ರ ಗಮ್ಯತೇ .. 11..

ಕಾನ್ಯಧ್ಯಾತ್ಮರಹಸ್ಯಾನಿ ಧೀಶದೇವೇನ ಪ್ರೋಚಿರೇ .

ಶ್ರೀ ಧೀಶಗೀತಾ

ಶ್ರಾವಯಿತ್ವಾ ಚ ತತ್ಸರ್ವಂ ವ್ಯಾಸತೋ ಮಾಂ ಕೃತಾರ್ಥಯ .. 12..

ಯೇನ ಶ್ರೌತರಹಸ್ಯಂ ತತ್ಪ್ರಚಾಯ್ರ್ರ್ಘಾಹಂ ಪುನಃ ಪುನಃ .
ಮುಮುಕ್ಷೂಣಾಂ ಕೃತೇ ಲೋಕೇ ಧನ್ಯಃ ಸ್ಯಾಂ ಹಿ ಸ್ವಯಂ ಧ್ರುವಂ .. 13..

ವ್ಯಾಸ ಉವಾಚ .. 14..

ಸೂತ ! ತೇ ಧರ್ಮಜಿಜ್ಞಾಸಾಪ್ರವೃತ್ತ್ಯಾ ಜನ್ಮಸಿದ್ಧಯಾ .

ಭಕ್ತಯಾ ಗುರೋಶ್ಚ ಸದ್ಬುದ್ಧಯಾ ವಿಶ್ವಕಲ್ಯಾಣಸಕ್ತಯಾ .. 15..

ಪ್ರಸನ್ನೋಽಸ್ಮ್ಯಹಮತ್ಯಂತಂ ಸೌಮ್ಯಾತ್ತೇ ಚ ಸ್ವಭಾವತಃ .
ಯತ್ತ್ವಂ ಜಿಜ್ಞಾಸಸೇ ತಾತ !ಯತ್ತ್ವಂ ಯಾ ಶಂಕಸೇ ಹ್ಯತಃ .. 16..
ತತ್ಸಮಾಧಾನದಾನೇನ ನಿತಾಂತಂಮೋದಮಾವಹೇ .

ಯತೋ ಮೇ ಪ್ರಿಯಶಿಷ್ಯೋಽಸಿ ಮತ್ಕೃಪಾಪುಂಜಭಾಜನಂ .. 17..

ಜಿಜ್ಞಾಸುಪ್ರಾಣಿವೃಂದೇಭ್ಯಃ ಶಿಕ್ಷಾದಾನಂ ನಿರಂತರಂ .

ಮುಮುಕ್ಷುಸಾಧಕೇಭ್ಯಶ್ಚಶ್ಚ ತತ್ತ್ವಜ್ಞಾನೋಪದೇ ಶನಂ .. 18..

ವೇದಾನಾಂ ಜ್ಞಾನರೂಪಾಣಾಂ ವಿಶ್ವಸ್ಮಿಂಶ್ಚ ಪ್ರಚಾರಣಂ .

ತೇಷಾಂ ಪ್ರಕಾಶನಂಚಾಸ್ತಿ ಜೀವನಸ್ಯ ವ್ರತಂ ಮಮ .. 19..

ಸೂತ !ವಿಶ್ವೇಶಮಾಹಾತ್ಮ್ಯಮಚಾರಃ ಪುಣ್ಯವರ್ದ್ಧನಃ .
ಸ್ವಭಾವಾದ್ರೋಚತೇ ಮಹ್ಯಂ ತತ್ರಾಸಿ ತ್ವಂ ಸಹಾಯಕಃ .. 20..
ಸಾನಂದಂ ಪೂರಯಿಷ್ಯೇಽತಃ ಪ್ರಾರ್ಥನಾಮುತ್ತಮಾಮಿಮಾಂ .

ಸಮಾಹಿತಮನಾ ಬುದ್ಧಯಾಯುಕ್ತಃ ಶ್ರದ್ಧಾನ್ವಿತಃ ಶೃಣು .. 21..

ಬ್ರಹ್ಮಾಂಡಮೇತತ್ಸಪ್ತಾಧಃ ಸಪ್ತೋರ್ದ್ಧ್ವಂಚೈವ ವಿದ್ಯತೇ .

ಚತುರ್ದಶಮಿತೇಷ್ವೇವಂ ವಿಭಕ್ತಂ ಭುವನೇಷ್ವಹೋ .. 22..

ಚತುರ್ದಶಮಿತಾನ್ಯೇತದ್ಭುವನಾನ್ಯೇವ ಕೋವಿದಾಃ .
ಊರ್ದ್ಧ್ವಲೋಕಾನಧೋಲೋಕಾನ್ ಸಪ್ತ ಸಪ್ತ ವದಂತಿ ಚ .. 23..

ಸ್ವಾಭಾವಿಕ್ಯಸುರಾವಾಸಭೂರಧಸ್ತಾದ್ ಭವೇತ್ತಯೋಃ .
ಸಪ್ತಲೋಕ್ಯಾಂ ತಥೋವಸ್ಥಾ ಸಪ್ತಲೋಕೀ ಚ ದೇವಭೂಃ .. 24..
ಚತುರ್ದಶಮಿತಾನಾಂಚಯುವನಾನಾಂ ವಿರಾಜತೇ .

ಮಧ್ಯಸಂಧಿಸ್ಥಿತೋ ಮೃತ್ಯುಲೋಕೋ ಮರ್ತ್ಯನಿವಾಸಭೂಃ .. 25..
ಅಸೌ ಸೃತ ! ಕಿಲ ಪ್ರಾಜ್ಞೈರ್ಭೂಲೋಕೋಽಪಿ ನಿಗದ್ಯತೇ .

ಪಾರ್ಥಿವೋ ಮೃತ್ಯುಲೋಕೋಽಸ್ಯ ಪಿತೃಲೋಕೋಽಸ್ತಿ ದೈವಿಕಃ .. 26..
ಯುದ್ಧೇ ದೇವಾಸುರೇ ಜಾತೇ ಕ್ವಾಚಿತ್ಕೇಽಪಿ ಕದಾಚನ .

ತಯೋರ್ನಿವಾಸಭೂಮ್ಯೋಃ ಸ್ಯಾತ್ ಕಾದಾಚಿತ್ಕೋ ವಿಪರ್ಯ್ಯಯಃ .. 27..
ಹೇ ಸೂತಾಧ್ಯಾತ್ಮರಾಜ್ಯಸ್ಯ ಚಾಲಕಾ ಋಷಯೋಯತಃ .

ಶ್ರೀ ಧೀಶಗೀತಾ

ತಚ್ಚತುರ್ದಶಲೋಕೇಷು ಗತಿಸ್ತೇಷಾಮಬಾಧಿತಾ .. 28..

ವಾಸಸ್ಥಾನಾನಿ ತೇಷಾಂತು ಲೋಕಾಃ ಸಪ್ತೋರ್ದ್ಧ್ವವರ್ತ್ತಿನಃ .
ಶ್ರೇಣ್ಯೋಽನೇಕಾ ಮಹರ್ಷೀಣಾಮೂರ್ದ್ಧ್ವಲೋಕೇಷು ಸಂತ್ಯತಃ .. 29..
ತೇಷಾಂ ನಿವಾಸಭೂಮೀನಾಂ ನಾನಾ ಭೇದಾ ನಿರೂಪಿತಾಃ .
ಅಧೋಲೋಕಾ ಯಥಾ ಸಪ್ತಾಸುರಭಾವಪ್ರಧಾನಕಾಃ .. 30..
ಭವಂತ್ಯಸುರರಾಜೇಣ ವಿಸ್ತರಾನ್ನಿಯಮೇನ ಚ .

ಸರ್ವದಾ ಸರ್ವಥಾ ನೂನಂ ನಿತಾಂತಮನುಶಾಸಿತಾಃ .. 31..
ತಥಾ ನೈವೋರ್ದ್ಧ್ವಲೋಕೇಷು ದೇವರಾಜಾನುಶಾಸನಂ .

ಆವಶ್ಯಕಂ ವರ್ತ್ತತೇ ತೇ ಯತಃ ಸತ್ತ್ವಪ್ರಧಾನಕಾಃ .. 32..
ಋಷೀಣಾಂ ನಿತರಾಂ ತತ್ರ ಸುಲಭಾಪ್ಯಸ್ತಿ ಸಂಗತಿಃ .
ಯಸ್ಮಾನ್ನ ಪುನರಾವೃತ್ತಿಃ ಸತ್ಯಲೋಕಸ್ತ್ವಸೌ ಸದಾ .. 33..

ಮುಕ್ತಾತ್ಮಭಿಸ್ತಪೋನಿಷ್ಠೈರ್ಯೋಗಯುಂಜಾನಮಾನಸೈಃ .
ಬ್ರಹ್ಮಸದ್ಭಾವಸಂಯುಕ್ತೈ ಋಷಿಭಿಃ ಪೂರಿತೋಽಸ್ತ್ಯಲಂ .. 34..

ಸಂಭವಃ ಪುನರಾವೃತ್ತೇಃ ಸಗುಣಾಖಿಲಲೋಕತಃ .
ಸರ್ವೇತಃ ಸಗುಣಾ ಲೋಕಾಊರ್ಧ್ವಸ್ಥಾನಾಧಿವರ್ತ್ತಿನಃ .. 35..
ಲೋಕಯೋಃ ಸಂಧಿಮಧ್ಯಸ್ಥಾಸ್ತಪಃಸತ್ಯಾಭಿಧಾನಯೋಃ .
ನಾತ್ರ ತ್ವಂ ವಿಸ್ಮಯಂ ಕುರ್ಯ್ಯಾಃ ಸೂತ!ದರ್ಭಾಗ್ರಧೀಷಣ ! .. 36..

ಉರ್ಧ್ವಲೋಕೇಷು ಸರ್ವೇಷು ನಿಶ್ಚಿತಂ ನಿವಸಂತ್ಯಹೋ .

ಯಥಾಧಿಕಾರಸಂಲ್ಲಬ್ಧಿ ಯಥಾಸ್ಥಾನಂ ಮಹರ್ಷಯಃ .. 37..
ನಿರ್ಜರಾ ನಿಖಿಲಾಃ ಸೂತ!ಲಬ್ಧ್ವಾ ಯೇಷಾಂ ಸುಸಂಗತಿಂ .

ಪಾರಯಂತೇ ಸ್ವಧರ್ಮಸ್ಯ ಪಾಲನಂ ಕರ್ತುಮುತ್ತಮಂ .. 38..

ಏಕದಾ ಮಿಲಿತಾ ನೈಕೇ ಪುರಾಕಾಲೇ ಮಹರ್ಷಯಃ .
ಅಧ್ಯಾತ್ಮತತ್ತ್ವಜಿಜ್ಞಾಸಾಸದ್ವಾಂಛಾಭಿಶ್ಚ ಪ್ರೇರಿತಾಃ .. 39..
ಏಕಾಗ್ರಮಾನಸಾಃ ಶ್ರದ್ಧಾಭಕ್ತಿಭಾವಸಮನ್ವಿತಾಃ .
ಏಕತತ್ತ್ವಯುತಾಃ ಶಾಂತಾ ಧೀಶಲೋಕಮಧಿಶ್ರಿತಾಃ .. 40..
ಶ್ರೀಮದ್ಗಣಪತಿಂ ದೇವಂ ಸಜ್ಜ್ಞಾನಾನಂದವಿಗ್ರಹಂ .

ತತ್ರೈತ್ಯ ಭಗವಂತಂ ತಂ ಪ್ರಾರ್ಥಯಾಮಾಸುರಾದರಾತ್ .. 41..

ಋಷಯಊಚುಃ .. 42..
ಭಗವನ್ !ಧೀಶ !ಸರ್ವಜ್ಞ !ಜಗನ್ಮಾನ್ಯ !ಜಗದ್ಗುರೋ ! .

ಕೃಪಾತೋ ಭವತೋ ವೇದಾನ್ ಪ್ರಾಪ್ತವಂತೋ ವಯಂ ಪುರಾ .. 43..

ತೇಷಾಮರ್ಥಾನುಸಂಧಾನೇ ಕೃತಕಾರ್ಯ್ಯಾ ಅಭೂಮ ಚ .

ತವಾಸ್ಮಾಭಿಃ ಪರಂ ನೈವ ಜ್ಞಾತಂ ರೂಪಂಯಥಾರ್ಥತಃ .. 44..
ಅತೋ ನೈವಭವಚ್ಛಾಂತಿರಸ್ಮಾಕಂ ಚೇತಸಿ ಪ್ರಭೋ ! .

ವಯಂ ಶರಣಮಾಪನ್ನಾ ಭವಲ್ಲೋಕ್ರಮುಪಸ್ಥಿತಾಃ .. 45..
ಅದ್ಯ ನಃ ಕೃಪಯಾ ದೇಹಿ ಸ್ವರೂಪಜ್ಞಾನಮಾತ್ಮನಃ .
ತತ್ತ್ವಜ್ಞಾನನಿಧೇಃ ಸಾರಂ ಜ್ಞಾನಂ ತಚ್ಛ್ರಾವಯಾಮೃತಂ .. 46..

ಯತ್ಸ್ಯಾಚ್ಚೋಪನಿಷದ್ರಪಮಸ್ಮನ್ನಿಃಶ್ರೇಯಸಪ್ರದಂ .

ಚಿರಶಾಂತಿಕರಂ ದೇವ !ಬ್ರಹ್ಮಾನಂದಪ್ರದಾಯಕಂ .. 47..

ಗಣಪತಿರುವಾಚ .. 48..

ಪಾರಂಗತೋಽಸ್ಮ್ಯಲಂ ವಿಪ್ರಾಃ !ಸ್ವಸಪ್ತಜ್ಞಾನಭೂಮಿತಃ .
ಸಚ್ಚಿದಾನಂದರೂಪೇಣ ವಿರಾಜೇ ಚಾಹಮವ್ಯಯಃ .. 49..
ವಿಭುಂ ಮಾಮಪ್ಯಹೋ ಭಕ್ತಾ ಭಾವುಕಾಃ ಸ್ವೇಚ್ಛಯಾ ದ್ವಿಜಾಃ ! .
ನಾನಾರೂಪೇಷು ಪಶ್ಯಂತಿ ಕೃತಕೃತ್ಯಾ ಭವಂತಿ ಚ .. 50..

ರೂಪಹೀನೋಽಸ್ಮ್ಯಹಂ ವಿಪ್ರಾಃ ! ಶ್ರದ್ಧಾವಂತಸ್ತಥಾಪಿ ಮೇ .

ಭಕ್ತಾ ಮಾಂ ಸ್ಥೂಲರೂಪೇ ವಾ ಜ್ಯೋತೀರೂಪೇ ನಿರೀಕ್ಷ್ಯ ಚ .. 51..

ಸಾನಂದಾಃ ಕೃತಕೃತ್ಯಾಃ ಸ್ಯುರ್ನಾತ್ರ ಕಾರ್ಯ್ಯಾ ವಿಚಾರಣಾ .

ಸ್ಯುಃ ಪ್ರಪಂಚಮಯಾದಸ್ಮಾತ್ ಸ್ಥೂಲಾದ್ವೈ ವಿಷಯಾತ್ಪರೇ .. 52..

ಇಂದ್ರಿಯೌಘಾಸ್ತತಃ ಸಂತಿ ತನ್ಮಾತ್ರಾಣ್ಯಖಿಲಾನಿ ಚ .

ತನ್ಮಾತ್ರೇಭ್ಯಃ ಪರೇ ಪಾರೇ ವೃತ್ತಯಶ್ಚ ಭವಂತ್ಯಹೋ .. 53..

ಲೌಕಿಕೀ ಪರಕೀಯಾ ಚ ಸಮಾಧಿನಾಮಿಕಾ ತಥಾ .. 104..

ಏತಸ್ತ್ರಯೇಣ ಧೃತ್ವಾಽಹಂ ತ್ರಿಭಾವಂ ಭಾಮಿ ಸಂತತಂ .

ಅಧಿಭೂತಂಚ ವಿದ್ಯಾನಾಂ ಸರ್ವಾಸಾಂ ಶಾಸ್ತ್ರಮುಚ್ಯತೇ .. 105..

ಅಧಿದೈವಮೃಷಿಃ ಪ್ರೋಕ್ತಮಧ್ಯಾತ್ಮಂ ವೇದ ಉಚ್ಯತೇ .

ಅಧಿಭೂತಂ ಧ್ರುವಂ ಸೃಷ್ಟೇಃ ಪಿಂಡಸೃಷ್ಟಿಮಹರ್ಷಯಃ ! .. 106..
ಬ್ರಹ್ಮಾಂಡಸೃಷ್ಟಿರೇವಾಸ್ತಿ ನೂನಂ ತತ್ರಾಧಿದೈವತಂ .

ಸಚ್ಚಿತೋರ್ನಿತ್ಯಮಾನಂದವಿಲಾಸೋಽಧ್ಯಾತ್ಮಮುಚ್ಯತೇ .. 107..

ಅನಂತಕೋಟಿಬ್ರಹ್ಮಾಂಡ-ಕಾರಣಂಯಚ್ಚ ಪ್ರೋಚ್ಯತೇ .

ಪಿಂಡನಾಶೋಽವಿಭೂತಂ ಸ್ಯಾತ್ಪ್ರಲಯಸ್ಯ ಮಹರ್ಷಯಃ .. 108..
ಪ್ರಾಹುರಜ್ಞಾಶ್ಚ ಯಂ ಮೃತ್ಯುಂ ಜೀವಾನಾಂ ರೋಮಹರ್ಷಣಂ .

ಬ್ರಹ್ಮಾಂಡಪ್ರಲಯಶ್ಚಾಸ್ತಿ ವಿಪ್ರಾಃ ತತ್ರಾಧಿದೈವತಂ .. 109..

ಅಧ್ಯಾತ್ಮಂ ತತ್ರ ಜೀವಾನಾಂ ಮತ್ಸಾಯುಜ್ಯಸಮಾಗಮಃ .
ಜೀವಸ್ಯಾವರಣಂ ನೂನಂ ಬಂಧಕಾರಣಮುಚ್ಯತೇ .. 110..

ಅಧಿಭೂತಂ ಹಿಯಸ್ಯಾಸ್ತಿ ಕೋಷಾಣಾಂ ಪಂಚಕಂ ಬುಧಾಃ ! .
ಅಧಿದೈವಮವಿದ್ಯಾ ಮೇ ಸತ್ಸತ್ತಾಽಧ್ಯಾತ್ಮಮುಚ್ಯತೇ .. 111..

ಸಾಮಂಜಸ್ಯಸುರಕ್ಷಾರ್ಥಂ ಸೃಷ್ಟೇರುತ್ಪದ್ಯತೇ ತು ಯಃ .
ದೇವಾಸುರಾಖ್ಯಸಂಗ್ರಾಮಃ ಪೂರ್ಣಃ ಸೋಽಪಿ ತ್ರಿಭಾವತಃ .. 112..
ವಿಜ್ಞಾ ಮಹರ್ಷಯೋ ನಾತ್ರ ಕಾಚಿತ್ ಕಾರ್ಯ್ಯಾ ವಿಚಾರಣಾ .

ಧರ್ಮಾಧರ್ಮಾಮಯೀನಾಂ ಯದ್ದ್ವೃತ್ತೀನಾಂ ದ್ವಂದ್ವಸಂಗರಂ .. 113..

ಅಂತಃಕರಣಮಾಸಾದ್ಯ ಜಾಯತೇ ನಿತ್ಯಮದ್ಭುತಂ .

ದೇವಾಸುರಾಖ್ಯಯುದ್ಧಸ್ಯ ತದೇವಾಧ್ಯಾತ್ಮಮುಚ್ಯತೇ .. 114..

ದೇವಾಸುರಂ ದೇವಲೋಕೇ ಯುದ್ಧಂ ನೈಮಿತ್ತಿಕಂ ತು ಯತ್ .

ಭವೇತ್ತದೇವ ಭೋ ವಿಪ್ರಾ ಆಸ್ತೇ ಖಲ್ವಧಿದೈವತಂ .. 115..

ದೈವೀನಾಮಾಸುರೀಣಾಂಚ ಸಂಪತ್ತೀನಾಂ ಪ್ರಭಾವತಃ .
ಜಾಯತೇ ಮೃತ್ಯುಲೋಕೇ ಯದ್ಮಹಾಯುದ್ಧಂ ಪರಸ್ಪರಂ .. 116..

ಅಧಿಭೂತಂ ತದೇವಾಸ್ತಿ ತಸ್ಯ ಯುದ್ಧಸ್ಯ ನಿಶ್ಚಿತಂ .

ಮಮೈವ ಪ್ರಕೃತಿರ್ನೂನಮಾಶ್ರಯೇಣ ಮಮೈವ ತು .. 117..

ಆವಿರ್ಭಾವಯತೇ ಸೃಷ್ಟಿ-ಪ್ರಪಂಚ ಸಂತತಂ ದ್ವಿಜಾಃ ! .
ಕಾರಣಂ ಬಂಧನಸ್ಯಾತಃ ಪ್ರಕೃತೇ ಮೇಂ ಗುಣತ್ರಯಂ .. 118..

ಯೇ ತ್ರಿಭಾವಾಶ್ರಯಾನ್ಮೇ ತು ಪಶ್ಯಂತಿ ಪ್ರಕೃತಿಂ ಮಮ .

ತ್ರಿಭಿರ್ಗುಣೈರ್ನ ಬಧ್ಯಂತೇ ಪ್ರಕೃತೇಸ್ತೇ ಕದಾಚನ .. 119..

ಮಾಮಕೀನಂ ಸ್ವಕೀಯಂಚ ಗೃಹೀತ್ವಾಽಽದರ್ಶಮುತ್ತಮಂ .

ಮಮೈಷಾ ಪ್ರಕೃತಿರ್ವಿಪ್ರಾಃ !ಸಂಸಾರೇಽಪಾರಸೀಮನಿ .. 120..

ನಾರೀಧಾರಾಂ ನೃಧಾರಾಂಚ ಪ್ರೋತ್ಪಾದ್ಯ ವಿಶ್ವಮಶ್ನುತೇ .

ಅತೋ ಧಾರಾದ್ವಯೇಽಸ್ಮಿಂಶ್ಚ ಬಂಧಮೋಕ್ಷದಶಾದ್ವಯಂ .. 121..

ಕರ್ತುಂ ಸಾರ್ಥಕಮೇವಾಸ್ತಿ ದ್ವಿಧಾ ಭಾವತ್ರಯಂ ಖಲು .

ಸೃಷ್ಟೇರ್ದಶಾಯಾಂ ದಂಪತ್ಯೋಃ ಕ್ಷೇತ್ರಬೀಜೇ ಮಹರ್ಷಯಃ .. 122..
ಅಧಿಭೂತಂ ತಥಾ ಚಾಸ್ತೇ ಪಿತರಸ್ತ್ವಧಿದೈವತಂ .

ಭೂತಭಾವೋದ್ಭವಕರೋ ವಿಸರ್ಗಃ ಕರ್ಮಸಂಜ್ಞಿತಃ .. 123..

ಅಧ್ಯಾತ್ಮಂ ಪ್ರೋಚ್ಯತೇ ತತ್ರ ನಾತ್ರ ಕಶ್ಚನ ಸಂಶಯಃ .
ಮುಕ್ತೇರ್ದಶಾಯಾಂ ದಂಪತ್ಯೋರ್ಮಲ್ಲಿಂಗಂ ಪ್ರಕೃತಿಶ್ಚ ಮೇ .. 124..

ಅಧಿಭೂತಂ ತಥಾಸ್ತೇ ಸಚ್ಚಿದ್ಭಾವಾವಧಿದೈವತಂ .

ಪರಮಾನಂದ ಏವಾಸ್ತಿ ತತ್ರಾಧ್ಯಾತ್ಮಂ ನ ಸಂಶಯಃ .. 125..
ಬ್ರಾಹ್ಮಣಾಃ !ಇತ್ಥಮೇವಾಹಂ ತ್ರಿಭಾವೈರ್ದೇಶಕಾಲಯೋಃ .
ಪಾತ್ರೋಽಪಿ ದರ್ಶನಂ ದತ್ವಾ ಸ್ವಭಕ್ತಾನ್ ಜ್ಞಾನಿನೋ ಧ್ರುವಂ .. 126..

ಪ್ರಕೃತೇರ್ಬನ್ನ್ಧನಾನ್ನೂನಂಮೋಚಯಾಮಿ ನ ಸಂಶಯಃ .
ಏತದ್ಗೂಢರಹಸ್ಯಂ ವಃ ಕಥಿತಂ ವಿಪ್ರಪುಂಗವಾಃ .. 127..
ಶುದ್ಧಭಾವಮಯೋಯಶ್ಚ ಪೂರ್ಣಶಕ್ತಿಪ್ರಕಾಶಕಃ .
ಓಂ ತತ್ತ್ಸದಿತಿ ಮಂತ್ರೋ ಹಿ ಸದ್ಭಾವತ್ರಯವಾಚಕಃ .. 128..
ಭಾವನಾಭಿಸ್ತದರ್ಥಾನಾಂ ತಜ್ಜಪೈಶ್ಚ ನಿರಂತರಂ .

ಮದ್ರಕ್ತೈರ್ಜ್ಞಾನನಿಷ್ಣಾತೈರ್ಮಂತ್ರತತ್ತ್ವಪರಾಯಣೈಃ .. 129..
ಅವಿಭಕ್ತಜ್ಞಾನಪೂರ್ಣಾ ತೈರಂತರ್ದೃಷ್ಟಿರಾಪ್ಯತೇ .

ಮಮೈವ ಸಚ್ಚಿದಾನಂದ-ಭಾವತ್ರಯಸಮಾಶ್ರಯಾತ್ .. 130..

ನನ್ವಧ್ಯಾತ್ಮಾಧಿದೈವಾಧಿಭೂತರೂಪಂ ಮಹರ್ಷಯಃ ! .
ಭಾವತ್ರಯಂ ಹಿ ಸರ್ವಸ್ಮಿನ್ ಕಾರ್ಯ್ಯಬ್ರಹ್ಮಣಿ ಭಾಸತೇ .. 131..

ದೃಶ್ಯಂ ನಾತೋ ಭವೇತ್ ಕಿಂಚಿಚ್ಛೂನ್ಯಂ ಭಾವತ್ರಯೇಣ ವೈ .
ಪ್ರಾಪ್ಯ ಭಕ್ತೇಃ ಪರಾಕಾಷ್ಠಾಂ ಜ್ಞಾನಯೋಗಾಂತಿಮಸ್ಥಲೀಂ .. 132..

ಯದಾ ಮೇ ಜ್ಞಾನಿನೋ ಭಕ್ತಾ ಮಾಂ ದ್ರಷ್ಟುಂ ಶಕ್ನುವಂತಿ ಹ .

ಸರ್ವೇಷು ದೇಶಕಾಲೇಷು ತದಾ ಭಾವತ್ರಯಂ ಮಮ .. 133..

ಭವಂತ್ಯನುಭವಂತಸ್ತೇ ಮಚ್ಚಿತ್ತಾ ನಾತ್ರ ಸಂಶಯಃ .
ಅಘಟ್ಯಘಟನಾಯಾಂಯಾ ಪ್ರಕೃತಿರ್ಮೇ ಪಟೀಯಸೀ .. 134..

ಸಾ ತ್ರೈಗುಣ್ಯಮಯೀ ದೇವೀ ತಮಃಸತ್ತ್ವರಜೋಽಭಿಧೈಃ .
ತ್ರಿಭಿಗುಣೈಸ್ತದಾ ನಾಲಂ ಬದ್ಧುಂ ಭಕ್ತಾನ್ ಮಮ ಪ್ರಿಯಾನ್ .. 135..

ಅಹೋ ಮತ್ಪ್ರಕೃತಿಶ್ಚೈವ ವಿದ್ಯಾರೂಪಂ ಸಮಾಶ್ರಿತಾ .

ನಯತೇ ಜ್ಞಾನಿನೋ ಭಕ್ತಾನ್ ಮತ್ಸಾಯುಜ್ಯಂ ನ ಸಂಶಯಃ .. 136..
ಇತಿ ಶ್ರೀಧೀಶಗೀತಾಸೂಪನಿಷತ್ಸು ಬ್ರಹ್ಮವಿದ್ಯಾಯಾಂಯೋಗಶಾಸ್ತ್ರೇ
ಧೀಶರ್ಷಿಸಂವಾದೇ ಸ್ವಸ್ವರೂಪಭಾವನಿರೂಪಣಂ ನಾಮ ಪ್ರಥಮೋಽಧ್ಯಾಯಃ .

2.ಸಿದ್ಧಿಸ್ವರೂಪನಿರೂಪಣಂ
ಅಥ ದ್ವಿತೀಯೋಽಧ್ಯಾಯಃ .

ಮಹರ್ಷಯಊಚುಃ .. 1..
ಜ್ಞಾತ್ವಾ ಲೋಕೋತ್ತರಂ ದಿವ್ಯಂ ತತ್ತ್ವಾತೀತಂ ಕೃಪಾನಿಧೇ ! .

ಪರತತ್ತ್ವಾತ್ಮಕಂ ಸಮ್ಯಕ್ ಸ್ವರೂಪಂ ತೇ ಯಥಾರ್ಥತಃ .. 2..
ದೃಶ್ಯಪ್ರಂಚಜಾತಂಚ ಪರಿವ್ಯಾಪ್ನುವತೋಽಖಿಲಂ .

ತ್ರಿಭಾವಾತ್ಮಕರೂಪಸ್ಯ ರಹಸ್ಯಂ ಪರಮಾದ್ಭುತಂ .. 3..

ಸಮಾಕರ್ಣ್ಯ ವಯಂ ಜಾತಾಃ ಕೃತಕೃತ್ಯಾ ನ ಸಂಶಯಃ .
ಕಿಂತ್ವನ್ಯದೇವ ನೋ ಜಾತಂ ಪರಂ ಕೌತೂಹಲಂ ಹೃದಿ .. 4..

ಪಶ್ಯಾಮಃ ಸಾಂಪ್ರತಂ ಸಪ್ತ-ಜ್ಞಾನಭೂಮೇರುಪರ್ಯ್ಯಹೋ .

ಭವಂತಂ ಮುಖಮಾಸೀನಂ ಸುರಮ್ಯೇ ಕಮಲಾಸನೇ .. 5..

ಧೀಶ !ಸರ್ವಜ್ಞ !ಸರ್ವಾತ್ಮನ್ನಾಸಿತಸ್ಯಾಸ್ಯ ತೇ ವಿಭೋ! .
ಸೌಂದರ್ಯಂ ಕಮಲಸ್ಯಾಸ್ತೇ ವಾಙ್ಮನೋಬುದ್ಧಯಗೋಚರಂ .. 6..

ಶರೀರಂ ಭವತೋ ಧೀಶ ! ರಕ್ತವರ್ಣಮಪಿ ಪ್ರಭೋ ! .

ಅತೋತಂ ಸರ್ವವರ್ಣೇಭ್ಯೋ ರಕ್ತಾದಿಭ್ಯೋಽಧುನಾತ್ಯಲಂ .. 7..

ತರ್ಪಯತ್ಯಸ್ಮದೀಯಾಂ ವೈ ರೂಪದರ್ಶನಲಾಲಸಾಂ .

ಚಕ್ರಪದ್ಮತ್ರಿಶೂಲಸ್ತು ಮೋದಕೇನ ಚ ಭೂಷಿತೈಃ .. 8..
ಕರೈರ್ದಿವ್ಯೈರೇಭಿರಸ್ತ್ರೈರ್ಭವಾನ್ ನಿತ್ಯಂ ಚತುರ್ಭುಜಃ .
ಕೈವಲ್ಯಾಭ್ಯುದಯೌ ದಾತುಭಿವಾಶ್ವಾಸಯತೇ ಚ ನಃ .. 9..
ಸಮಾಧತ್ತೇ ಚ ನೋ ಬುದ್ಧಿ ಭವಾನ್ ಭೂತ್ವಾ ಗಜಾನನಃ .
ಉಪದಿಷ್ಟಾ ವಯಂ ಪೂರ್ವ ಭವತಾ ಯತ್ತತಸ್ವ .. 10..
ಈಶಾ ಜ್ಞಾತುಂ ಸ್ವರೂಪಸ್ಯ ರಹಸ್ಯಂ ಯತ್ಕಿಮಪ್ಯಹೋ .

ಸುಂದರೀಂ ಲೋಹಿತಾಂಗೀಂತು ಭವದ್ವಾಮಾಂಕವರ್ತ್ತಿನೀಂ .. 11..

ಶಂಖಶಕ್ತ್ಯಬ್ಜಚಕ್ರಾತಿವಿಭೂಷಿತಚತುರ್ಭುಜಾಂ .

ಯಾಂ ವಿಶ್ವಮೋಹಿನೀಂ ದೇವೀಂ ಷೋಡಶೀಂ ಶಕ್ತಿಶಾಲಿನೀಂ .. 12..

ಪಶ್ಯಾಮೋ ವಯಮೇತಸ್ಯಾಃ ಸ್ವರೂಪಸ್ಯಾಧುನಾವಧಿ .

ನಾಜ್ಞಾಸಿಷ್ಮ ರಹಸ್ಯಂ ತತ್ ಕೃಪಾಂ ಕೃತ್ವೈವ ಸಾಂಪ್ರತಂ .. 13..

“ಕಾಸ್ತೇಽಸೌ ? ತತ್ಸ್ವರೂಪಂ ಕಿಂ ? ತದ್ರಹಸ್ಯಂಚ ವಿಸ್ತೃತಂ ?”.

ವ್ಯಾಸತೋ ವರ್ಣಯಿತ್ವೈತತ್ ಕೃತಕೃತ್ಯಾನ್ ಕುರುಷ್ವ ನಃ .. 14..
ಗಣಪತಿರುವಾಚ .. 15..

ಶಕ್ತಿರೇಷಾ ಮಮೈವಾಸ್ತೇ ಸರ್ವಕಾರ್ಯಸಹಾಯಿಕಾ .

ಸಿದ್ಧಿಂ ನಾಮ್ನಾ ಚಯಾಮಾಹುರ್ಬ್ರಾಹ್ಮಣಾ ವೇದಪಾರಗಾಃ .. 16..
ಮಮೈವ ಪ್ರಕತಿರ್ವಿಪ್ರಾಃ !ಸದಾ ತ್ರೈಗುಣ್ಯಶೋಭಿತಾ .

ಅತ್ಯಂತಂ ಸಾ ಪ್ರಸೀದಂತೀ ಸಿದ್ಧಿರೂಪಂಚ ವಿಭ್ರತೀ .. 17..

ಸೇವಾಯಾಂ ಮೇ ರತಾ ನಿತ್ಯಂ ಮಾಮುಪಾಶ್ರಿತ್ಯ ರಾಜತೇ .

ಪೂರ್ಣಾಂಗಲಲಿತಾ ರಮ್ಯಾ ಷೋಡಶೀ ಸರ್ವಸುಂದರೀ .. 18..

ಚಕ್ರಾಬ್ಜಶಂಖಶಕ್ತೀನಾಂ ಧಾರಿಣೀ ಶಕ್ತಿರೂಪಿಣೀ .

ಧರ್ಮಾಧರ್ಮೌ ಚ ನಿರ್ಣೀಯ ಹ್ಯಧರ್ಮ್ಯಂ ತ್ಯಕ್ತುಮೀಶತೇ .

ಮಚ್ಛಕ್ತಿಂ ಸಂಯಮೇನೈತಾಂ ಮಾಂಪುನರ್ಬ್ರಾಹ್ಮಣೋತ್ತಮಾಃ ! .
ಅಭ್ಯಾಸೇನೈಕತತ್ತ್ವಸ್ಯ ಪೃಥಕ್ತ್ವೇನ ನಿರೀಕ್ಷಿತುಂ .. 79..

ಯಸ್ಮಿನ್ ಕಾಲೇ ಪ್ರವರ್ತ್ತಂತೇ ಸೂಕ್ಷ್ಮದೃಷ್ಟಿಸ್ವರೂಪಕಂ .

ಅದ್ಯಟ್ಯಘಟನಾಯಾಂ ಹಿ ಪಟೀಯಸ್ಯಾ ಮುಮುಕ್ಷವಃ .. 82..

ಯೋ ವಾಽಭೇದೋಽಸ್ತಿ ಮೇ ವಿಪ್ರಾಃ ! ಕಾರ್ಯಕಾರಣರೂಪಯೋಃ .. 87..

ಕರ್ಮರಾಜ್ಯಂ ಜಡಂ ವಿಪ್ರಾಃ !ದೈವರಾಜ್ಯಂಚ ಚೇತನಂ .

ಶಕ್ನುವಂತಿ ಯದಾ ದ್ರಷ್ಟುಂ ತದಾ ಮೇ ರಸಸಾಗರೇ .. 92..

ಉನ್ಮಜ್ಜಂತೋ ನಿಮಜ್ಜಂತೋ ಜಗದಿತ್ಯಹಮೇವ ಮಾಂ .

ಸಮೀಕ್ಷಮಾಣಾ ಅದ್ವೈತಮಾನಂದಮುಪಭುಂಜತೇ .. 93..

ಬುಧಾಃ ಸಂಪ್ರೋಚುರಾನಂದಪದಾಂ ಭೂಮಿಮಿಮಾಮತಃ .
ಆನಂದಃ ಸಾಧಕೈರ್ಯಸ್ಮಾದಸ್ಯಾಂ ಭೂಮಾವವಾಪ್ಯತೇ .. 94..

ಅಂತಿಮಾಂ ಜ್ಞಾನಭೂಮಿಂ ಮೇ ಸಪ್ತಮೀಂಚ ಪರಾತ್ಪರಾಂ .

ಸಂಪ್ರಾಪ್ಯ ಜ್ಞಾನಿನೋ ಭಕ್ತಾಃ ಕಾರ್ಯಕಾರಣಯೋರ್ದ್ವಿಜಾಃ ! .. 95..
ಭೇದದೃಷ್ಟಿಲಯಂ ಕೃತ್ವಾ ಸ್ವರೂಪೇ ಯಾಂತಿ ಮೇ ಲಯಂ .

ಭೇದಜ್ಞಾನಲಯೇನೈವ ತೇಷಾಂ ಸರ್ವೇಷು ಶುದ್ಧಾಂತರಾತ್ಮನಿ .. 96..

ಸರ್ವೇಷು ಪ್ರಾಣಿವೃಂದೇಷು ಕಿಲೈಕತ್ವಪ್ರದರ್ಶಕಂ .

ಅದ್ವೈತಭಾವಜನಕಾಽವಿಭಕ್ತಜ್ಞಾನಮುತ್ತಮಂ .. 97..

ಉದೇತಿ ನಾತ್ರ ಸಂದೇಹೋಽಜ್ಞಾನಧ್ವಾಂತಾಪನೋದಕಂ .

ತದಾ ಮೇ ಜ್ಞಾನಿಭಕ್ತೇಷು ಮಯಿ ಭೇದಶ್ಚ ನಶ್ಯತಿ .. 98..

ಲೀಯಂತೇ ಮತ್ಸ್ರೂಪೇ ತೇ ಸ್ವರೂಪಜ್ಞಾನಸಂಶ್ರಯಾತ್ .

ಅತೋ ವದಂತಿ ವಿದ್ವಾಂಸ ಇಮಾಂ ಭೂಮಿ ಪರಾತ್ಪರಾಂ .. 99..

ಏತಾಸಾಂ ಜ್ಞಾನಭೂಮೀನಾಂ ಕೇಚಿತ್ತತ್ತ್ವಬುಭುತ್ಸವಃ .

ಸ್ಥೂಲದೃಷ್ಟ್ಯಾ ವಿರೋಧಂಯಚ್ಛಂಕಂತೇ ತನ್ನ ಸಾಂಪ್ರತಂ .. 100..

ಸ್ತರಾ ಅಜ್ಞಾನಭೂಮೀನಾಂ ತತ ಉರ್ಧ್ವಂ ಗತಾಸ್ತ್ರಯಃ .. 104..
ಜ್ಞಾನಭೂಮಿಸ್ತರಾಃ ಸಪ್ತ ತಥಾ ದಶವಿಧಾನಮೂನ್ .

ಧೃತ್ವಾಽಧಿಕಾರಾನ್ ಸಂಪೂರ್ಣಾನ್ ಪಿಂಡಾನ್ ದೈವಾಂಶ್ಚ ಮಾನವಾನ್ .. 105..

ವ್ಯಾಪ್ನುವಂತಿಃ ನಃ ಸಂದೇಹಸ್ತಸ್ಮಾದ್ವಿಜ್ಞಾನವಿತ್ತಮಾಃ ! .
ಏತದ್ದಶವಿಧೇಷ್ವೇವಾಧಿಕಾರೇಷ್ವಖಿಲಾ ಹಿತಾಃ .. 106..
ನಿಮ್ನಾನ್ನಿಮ್ನತರಾ ಏವಮುಚ್ಚೈರುಚ್ಚತಮಾಸ್ತಥಾ .

ದಾರ್ಶನಿಕಾಧಿಕಾರಾ ಹಿ ಸಂತಿ ಸಮ್ಮಿಲಿತಾ ಧ್ರುವಂ .. 107..

ಅಘಟ್ಯಘಟನಾಯಾಂ ಸಾ ಪ್ರಕೃತಿರ್ಮೇ ಪಟೀಯಸೀಃ ..
ಮತ್ತೋ ವ್ಯಕ್ತಾ ಮಹಾಕಾಶ-ಗೋಲಕೇಽತ್ರ ಪ್ರಕಾಶತೇ .. 108..

ಊರ್ಧ್ವಗಾಃ ಸಪ್ತಭೂಮೀರ್ವೈ ಸಾ ವಿದ್ಯಾರೂಪತೋಽಶ್ನುತೇ .

ಅವಿದ್ಯಾರೂಪತೋ ವಿಪ್ರಾಃ !ಸಪ್ತಭೂಮೀಶ್ಚ ನಿಮ್ನಗಾಃ .. 109..
ಸಪ್ತಚ್ಛಾಯಾಭಿರೇತಾಭಿರ್ಜ್ಯೋತಿರ್ಭಿಃ ಸಪ್ತಭಿಸ್ತಥಾ .

ಪರಿಪೂರ್ಣಂ ಮಹಾಕಾಶ-ಗೋಲಕಂ ಮೇ ಜಙಾತ್ಮಿಕಾ .. 110..

ವಿಭಕ್ತಿ ಪ್ರಕತಿರ್ನಿತ್ಯಂ ನೂನಮಾಧಾರರೂಪತಃ .
ಅಹಂ ತಸ್ಯೋಪರಿಷ್ಠಾಚ್ಚ ಸಂತಿಷ್ಠೇ ಶುದ್ಧಚಿನ್ಮಯಃ .. 111..
ಜ್ಞಾನಿನಃ ಸ್ಯಾದ್ಧಿ ಯಸ್ಯಾದೋಽಧ್ಯಾತ್ಯಗೋಲಕದರ್ಶನಂ .

ಮದ್ದರ್ಶನಂ ಧ್ರುವಂ ಕರ್ತುಂ ಶಕ್ನುಯಾತ್ಸರ್ವಥೈವ ಸಃ .. 112..
ವೈದಿಕೈರ್ದರ್ಶನೈರುಕ್ತಂ ಜ್ಞಾನಮೇವಾಸ್ತಿ ಲೋಚನಂ .

ಏತದರ್ಥಂ ನ ಸಂದೇಹಃ ಸತ್ಯಂ ಸತ್ಯಂ ಬ್ರವೀಮಿ ವಃ .. 113..
ಸಪ್ತಾನಾಂ ಜ್ಞಾನಭೂಮೀನಾಮತೋ ದರ್ಶನಸಪ್ತಕೇ .

ವಿರೋಧಂಯೇಽನುಕಲ್ಪಂತೇ ತೇ ಭಕ್ತಾ ಜ್ಞಾನಿನೋ ನ ಮೇ .. 114..

ಜ್ಞಾನಿಭಕ್ತಾ ಭವಂತೋ ಮೇ ಭವಂತೋ ಮೇ ದ್ವಿಜೋತ್ತಮಾಃ ! .
ಅದ್ವೈತಮವಿಭಕ್ತಂಚ ವಿಕಾರರಹಿತಂ ತಥಾ .. 115..

ಜ್ಞಾನಂ ಪ್ರಾಪ್ಯ ಪರಾಸಿದ್ಧೇಃ ಕೃಪಾದೃಷ್ಟ್ಯಾನುತೋಷಿತಾಃ .

ಮತ್ಸಾಯುಜ್ಯಂ ಸಮಾಸಾದ್ಯ ಲಭೇರನ್ ಕೃತಕೃತ್ಯತಾಂ .. 116..

ಇತಿ ಶ್ರೀಧೀಶಗೀತಾತೂಪನಿಷತ್ಸು ಬ್ರಹ್ಮವಿದ್ಯಾಯಾಂಯೋಗಶಾಸ್ತ್ರೇ
ಧೀಶರ್ಷಿಸಂವಾದೇ ಜ್ಞಾನಭೂಮಿನಿರೂಪಣಂ ನಾಮ ತೃತೀಯೋಽಧ್ಯಾಯಃ .

4.ಧರ್ಮವಿಜ್ಞಾನನಿರೂಪಣಂ
ಅಥ ಚತುರ್ಥೋಽಧ್ಯಾಯಃ .
ಋಷಯಊಚುಃ .. 1..
ರಹಸ್ಯಂ ಜ್ಞಾನಭೂಮೀನಾಂ ಹೇ ಸರ್ವಜ್ಞ !ಮಹಾದ್ಭುತಂ .

ತಥಾಽವಿಭಕ್ತಜ್ಞಾನಸ್ಯ ಶೈಲೀಂ ಶ್ರುತ್ವಾ ಪ್ರಕಾಶಿಕಾಂ .. 2..

ಅಸ್ಮಾಕಂ ಸಂಶಯಾಃ ಸರ್ವೇ ದೂರೋಭೂತಾ ನ ಸಂಶಯಃ .
ಅಸ್ಮಾನುಪದಿಶೈತಚ್ಚ ಕೃಪಾಂ ಕೃತ್ವಾಽಧುನಾ ಪ್ರಭೋ ! .. 3..

ಕೋ ನನ್ವಜ್ಞಾನಭೂಮೀನಾಂ ಪ್ರಭಾವಾದ್ರಕ್ಷಯನ್ಮುದಾ .

ಮುಮುಕ್ಷೂನ್ ಸಾಧಕಾಂಜೀವಾನ್ನಯತೇ ಜ್ಞಾನಭೂಮಿಕಾಃ .. 4..
ಅತೀತ್ಯಾಜ್ಞಾನಭೂಮೀಶ್ಚ ಕೈರುಪಾಯೈರ್ಮುಮುಕ್ಷವಃ .
ಲಭಂತೇ ಜ್ಞಾನಭೂಮೀರ್ಹಿ ಸಾಧಕಾಃ ಸತ್ತ್ವರಂ ಧ್ರುವಂ .. 5..

ಕ್ರಮಾದಗ್ರೇಸರಂತಶ್ಚ ಸಪ್ತಸು ಜ್ಞಾನಭೂಮಿಷು .

ಭವಂತಂ ಪ್ರಾಪ್ನುವಂತ್ಯಂತೇ ಸಚ್ಚಿದಾನಂದರೂಪಿಣಂ .. 6..

ಗಣಪತಿರುವಾಚ .. 7..

ಬ್ರಾಹ್ಮಣಾಃ !ನಯತೇ ನೂನಂ ಸರ್ವಲೋಕಹಿತಪ್ರದಃ .
ಬ್ರಹ್ಮಾಂಡಪಿಂಡರೂಪಾಯಾಃ ಸೃಷ್ಟೇಶ್ಚ ಧಾರಕೋ ಮಹಾನ್ .. 8..

ಮಾನವಾನ್ ಧರ್ಮ ಏವಾಯಂ ಕೈವಲ್ಯಾಭ್ಯುದಯಪ್ರದಃ .
ಸಂರಕ್ಷ್ಯಾಜ್ಞಾನಭೂಮಿಭ್ಯೋ ಜ್ಞಾನಭೂಮೀರ್ನಿರಂತರಂ .. 9..

ದದಚ್ಚಾಭ್ಯುದಯಂ ಸಮ್ಯಕ್ ಸಂಪ್ರಾಪಯ್ಯಾಂತಿಮಾಂ ಕ್ರಮಾತ್ .

ಜ್ಞಾನಭೂಮಿಂ ತತೋ ದತ್ತೇ ನಿಃಶ್ರೇಯಸಮಹೋ ಪರಂ .. 10..

ಅಹಮೇವಾಸ್ಮಿ ಧರ್ಮಸ್ಯ ಸ್ಥಿತಿಸ್ಥಾನಂ ದ್ವಿಜರ್ಷಭಾಃ ! .
ಧರ್ಮಾಕೃತಿರ್ಮಮೈವಾಸ್ತೇ ಶಕ್ತಿರೇವ ಸನಾತನೀ .. 11..

ವಿರಾದಸೃಷ್ಟೇಃ ಪ್ರವಾಹಸ್ಯ ಧಾರಣಂ ಕೃತವತ್ಯಹೋ .

ಮಮೈವ ಸಾತ್ತ್ವಿಕೀ ಶಕ್ತಿರ್ನೂನಂ ಧರ್ಮೋ ಮಹರ್ಷಯಃ ! .. 12..
ನಾತ್ರ ಕಶ್ಚನ ಸಂದೇಹೋ ವಿದ್ಯತೇ ದ್ವಿಜಸತ್ತಮಾಃ ! .
ವಿದ್ಯತೇ ವಿಪ್ರಶಾರ್ದೂಲಾಃ ! ಶಕ್ತಿರ್ಮೇ ತ್ರಿಗುಣಾತ್ಮಿಕಾ .. 13..

ಆಕರ್ಷಣವಿಶಿಷ್ಟಾ ಯಾ ಸಾ ಶಕ್ತೀರಾಜಸೀ ಮತಾ .

ವಿಕರ್ಷಣೇನ ಸಂಪೃಕ್ತಾ ಶಕ್ತಿರ್ಮೇ ತಾಮಸೀ ತಥಾ .. 14..

ಸಾಮಂಜಸ್ಯಂ ಪ್ರಕುರ್ವಾಣಾ ತಯೋಃ ಶಕ್ತ್ಯೋರ್ದ್ವಯೋರಿಹ .

ಸಾತ್ತ್ವಿಕೀ ಸೈವ ಧರ್ಮೋಽಸ್ತಿ ಶಕ್ತಿರ್ಮೇ ನಾತ್ರ ಸಂಶಯಃ .. 15..
ಪರಿವ್ಯಾಪ್ನೋತಿ ಧರ್ಮಸ್ಯಶಕ್ತಿರೇಷೈವ ಧಾರಿಕಾ .

ಪರಮಾಣುಭ್ಯ ಆ ನೂನಂ ಪೂರ್ಣಾಂ ಬ್ರಹ್ಮಾಂಡವಿಸ್ತೃತಿಂ .. 16..

ಶಕ್ತೇಃ ಸಂಧಾರಿಕಾಯಾ ಮೇ ಧರ್ಮಸ್ಯೈವ ಪ್ರಭಾವತಃ .
ಸೂರ್ಯೇಂದ್ವಾದಿಗ್ರಹಾಃ ಸರ್ವೇ ತಥಾ ನಕ್ಷತ್ರಮಂಡಲಂ .. 17..

ಉಪಗ್ರಹಾದಯೋಽಪ್ಯೇವಂ ವಿರಾಡ್ದೇಹೇ ಮಮಾನಿಶಂ .

ಸ್ವಸ್ವಕಕ್ಷಾಮುಪಾಶ್ರಿತ್ಯ ಭ್ರಮಂತೇ ಹಿ ಸಮಂತತಃ .. 18..
ಸೃಷ್ಟೇರಕ್ಷಾಂಚ ಕುರ್ವಂತಿ ಸಾಹಾಯ್ಯಂ ದದತೋ ಮಿಥಃ .
ದೇವಾಸುರೇಣಯುದ್ಧೇನ ದೈವ್ಯಾಃ ಸೃಷ್ಟೇಃ ಪವಿತ್ರತಾಂ .. 19..

ಸಂಪಾದಯಂತೀ ಧರ್ಮ್ಯಸ್ಯ ಧಾರಿಕಾ ಶಕ್ತಿರುತ್ತಮಾ .

ಪ್ರತಿಷ್ಠಾಪಯತೇ ದೇವಾನ್ ಸ್ವಸ್ವಲೋಕೇಽಸುರಾಂಸ್ತಥಾ .. 20..

ನಿಶ್ಚಿತಂ ಮಾತೃಭಾವೇನ ವಿಜ್ಞಾಃ !ಧರ್ಮಮಯೇಣಮೇ .

ಪ್ರಕೃತೇಃ ಪಾಲಿತಾ ಜೀವಾಃ ಪೋಷಿತಾಶ್ಚ ನಿರಂತರಂ .. 21..

ಉದ್ಭಿಜ್ಜಾತ್ಸ್ವೇದಜಂ ಗತ್ವಾ ಸ್ವೇದಜಾದಂಡಜಂ ತಥಾ .

ತತೋ ಗಚ್ಛಂತ್ಯಹೋ ವಿಪ್ರಾಃ !ಅಂಡಜಾಚ್ಚ ಜರಾಯುಜಂ .. 22..

ಜರಾಯುಜಾಯೋನಿತೋ ಹಿ ಮರ್ತ್ಯಯೋನಿಂ ಗತಾಃ ಪುನಃ .
ಭವಂತಿಮೋಕ್ಷಮಾರ್ಗಸ್ಯ ನೂನಮೇತೇಽಧಿಕಾರಿಣಃ .. 23..
ಜ್ಞಾನಂ ಹಿ,ಧರ್ಮಾಧರ್ಮಸ್ಯ ಮಾನವೇಭ್ಯೋ ಹಿ ಕೇವಲಂ .

ಕೃತಾಸ್ತೇ ಮೋಕ್ಷಮಾರ್ಗಸ್ಯ ಪಥಿಕಾ ದದತಾ ಮಯಾ .. 24..

ಧಾರಿಕಾ ಶಕ್ತಿರೇವಾಸ ಧರ್ಮಸ್ಯ ವಿಪ್ರಪುಂಗವಾಃ ! ..
ಕ್ರಮಾದುನ್ನಮಯಂತೀ ವ ಮಾನವಾನುತ್ತರೋತ್ತರಂ .. 25..

ಕೃತ್ವಾಽಧಿಕಾರಿಣೋ ಜ್ಞಾನಭೂಮೇರಂತೇ ಚ ತಾನಹೋ .

ಕೈವಲ್ಯಪದವೀಂ ತೇಭ್ಯಃ ಪ್ರದತ್ತೇ ಚ ಶನೈಃ ಶನೈಃ .. 26..
ಸರ್ವೇಷಾಂ ರಕ್ಷಕೋ ಧರ್ಮಃ ಸರ್ವಜೀವಹಿತಪ್ರದಃ .
ನಿಖಿಲವ್ಯಾಪಕಶ್ಚಾಸ್ತಿ ಸರ್ವೇಭ್ಯೋಽಭ್ಯುದಯಪ್ರದಃ .. 27..
ಸರ್ವೇಷಾಂ ಮಾನಸೇ ನೂನಂ ಮತ್ಸ್ವರೂಪಪ್ರಕಾಶಕಃ .
ಸಾಧಕಾನಾಂ ಹಿ ಜೀವಾನಾಂ ಶಿವತ್ವಸ್ಯ ವಿಧಾಯಕಃ .. 28..
ಘರ್ಮೋಽಯಂ ಬ್ರಾಹ್ಮಣಾಃ !ಪ್ರೋಕ್ತಃ ಸಾರ್ವಭೌಮಸ್ವರೂಪಭಾಕ್ .

ಸಾಧಾರಣವಿಶೇಷಾಭ್ಯಾಂ ದ್ವಿಧಾ ಭಿನ್ನೋ ನ ಸಂಶಯಃ .. 29..
ಸಾಧಾರಣಸ್ತಯೋರ್ಧರ್ಮಃ ಸರ್ವಜೀವಹಿತೇ ರತಃ .

ಅಧಿಕಾರವಿಶೇಷಸ್ಯ ಜೀವಾನಾಂ ಕೇಂದ್ರಭಾಗಿನಾಂ .. 30..

ವಿಶೇಷಸ್ತು ವಿಶೇಷೇಣ ಹಿತಂ ಸಂಪಾದಯತ್ಯಲಂ .

ಸಾಧಾರಣಸ್ಯ ಧರ್ಮಸ್ಯ ವರ್ಣಯೇಽಙ್ಗಾನಿ ಸಾಂಪ್ರತಂ .. 31..

ಆಕರ್ಣ್ಯಂತಾಂ ಭವದ್ಭಿಶ್ಚ ಸಾವಧಾನೇನ ಚೇತಸಾ .

ಚತುರ್ವಿಂಶತಿತತ್ತ್ವಾನಾಂ ನೂನಂ ಸಂತ್ಯನುರೂಪತಃ .. 32..
ಅಂಗಾನಿ ಪೂರ್ಣಧರ್ಮ್ಯಸ್ಯ ಚತುರ್ವಿಂಶತಿರೇವ ಭೋಃ ! .
ದಾನಂ ಹಿ ತ್ರಿವಿಧಂ ಪ್ರೋಕ್ತಂ ವಿದ್ಯಾರ್ಥಾಭಯಭೇದತಃ .. 33..
ಕಾಯಿಕಂ ವಾಚಿಕಂಚೈವ ತಥಾ ಮಾನಸಮೇವ ಚ .

ತಪೋಽಪಿ ತ್ರಿವಿಧಃ ಪ್ರೋಕ್ತಂ ತಪೋವಿದ್ಭಿರ್ಮಹಾತ್ಮಭಿಃ .. 34..
ಷಡ್ವಿಧಃ ಕರ್ಮಯಜ್ಞೋಽಸ್ತಿ ನಿತ್ಯೋ ನೈಮಿತ್ತಿಕಸ್ತಥಾ .

ಕಾಮ್ಯೋಽಧ್ಯಾತ್ಮೋಽಧಿದೈವಶ್ಚ ಷಷ್ಠಶ್ಚೈವಾಧಿಭೌತಿಕಃ .. 35..
ಉಪಾಸ್ತಿಯಜ್ಞಭೇದಾಶ್ಚ ವಿದ್ಯಂತೇ ನವಧಾ ನನು .

ತೇ ಸರ್ವೇ ಭಕ್ತಿಮೂಲಾಃ ಸ್ಯುರ್ಯೋಗಮೂಲಾಸ್ತಥೈವ ಚ .. 36..

ಉಪಾಸ್ತೇರಸ್ತಿ ಯೌಗೋ ಹಿ ಸ್ಥೂಲೋ ದೇಹೋ ನ ಸಂಶಯಃ .
ತಸ್ಯಾಶ್ಚೈವ ದ್ವಿಜಾಃ !ಜ್ಞೇಯಾ ಭಕ್ತಿಃ ಪ್ರಾಣಸ್ವರೂಪಿಣೀ .. 37..

ಮಂತ್ರೋ ಹಠೋ ಲಯೋ ರಾಜ ಇತಿ ಭೇದಾಚ್ಚತುರ್ವಿಧಾತ್ .

ಚತುರ್ಧೋಪಾಸಾನಾ ವೇದ್ಯಾ ನೂನಂಯೋಗವಿಚಾರತಃ .. 38..
ತಥಾ ಭಕ್ತಿಪ್ರಭೇದೇನ ಪಂಚಧೋಪಾಸನಾಸ್ತ್ಯಹೋ .

ರಾಗದ್ವೇಷಾದಿಸಂಜುಷ್ಟಾ ಭಕ್ತಾ ಮೇಽಶುಚಯೋ ದ್ವಿಜಾಃ ! .. 39..
ಮಾಂ ಸದೋಪಾಸತೇ ಮೂಢಾ ಆಸುರೀಷ್ವೇವ ಶಕ್ತಿಷು .

ಸಕಾಮಾಃ ಫಲಮಿಚ್ಛಂತಃ ಶುಭಂ ಭವತಗಣಾ ಮಮ .. 40..

ಮಾಮೇವೋಪಾಸತೇ ಶಶ್ವನ್ನೂನಂ ದೈವೀಷು ಶಕ್ತಿಷು .

ವಿಷಯಾನಂದ ಏವಾಹೋ ಬ್ರಹ್ಮಾನಂದಾನುಭಾವಕಾಃ .. 41..
ಸ್ವಭಾವಾದೇವ ಜಾಯಂತೇ ಭಕ್ತವೃಂದಾ ಮಮೋನ್ನತಾಃ .
ಮಲ್ಲೀಲಾವಿಗ್ರಹೋಪಾಸ್ತೌ ರತಾತ್ಮಾನೋ ನ ಸಂಶಯಃ .. 42..
ಭಕ್ತಾ ಮೇ ಜ್ಞಾನಿನೋ ರೂಪೇ ಸಗುಣೇ ನಿಗುರೋ ತಥಾ .

ಮಾಮುಪಾಸ್ಯ ನಿಮಜ್ಜಂತಿ ಪರಮಾನಂದಸಾಗರೇ .. 43..

ಶ್ರವಣಂ ಮನನಂಚೈವ ನಿದಿಧ್ಯಾಸನಮೇವ ಚ .

ಜ್ಞಾನಯಜ್ಞಸ್ಯ ಭೇದಾಃ ಸ್ಯುಸ್ತ್ರಿವಿಧಾ ಹಿ ಮಹರ್ಷಯಃ ! .. 44..
ಚತುರ್ವಿಂಶತಿರೇತಾನಿ ಧರ್ಮಸ್ಯ ಪ್ರಾಕೃತಾನ್ಯಹೋ .

ಅಂಗಾನಿ ಸರ್ವಜೀವಾನಾಂ ಸಾಧಕಾನಿ ಹಿತಸ್ಯ ನು .. 45..

ವಿಭಿನ್ನ ರುಚಯೋ ಲೋಕಾ ನಾನಾಶಕ್ತಿಮಯಾಯತಃ .

ಅತಃ ಸಾಧಾರಣೋ ಧರ್ಮಃ ಸರ್ವಪ್ರಾಣಿಹಿತಾವಹಃ .. 46..
ಅಂಗಃ ಪೂರ್ಣಸ್ಯ ಧರ್ಮಸ್ಯ ಚತುರ್ವಿಶತಿಃ .
ಸ್ವರೂಪಂ ಚೇದ್ವಿಜಾನೀಯುಃ ಸರ್ವಲೋಕಹಿತಾಲಯಂ .. 47..

ಧರ್ಮಜಿಜ್ಞಾಸವೋ ನೂನಮುದಾರಹೃದಯಾಸ್ತದಾ .

ಶ್ರೀಗುರೋಃ ಪದವೀಂ ಪೂಜ್ಯಾಂ ಪ್ರಾಪ್ನುಯುಃ ಸರ್ವಪ್ರಾಣಿನಾಂ .. 48..

ಯಾವಂತೋ ಧರ್ಮಮಾರ್ಗೋ ವೈ ಜನಿಷ್ಯಂತೇ ಯುಗೇ ಯುಗೇ .

ಸಾಧಾರಣಸ್ಯ ಧರ್ಮಸ್ಯ ಕಿಯಂತ್ಯಂಗಾನ್ಯಮೀಷು ತೇ .. 49..

ಗೃಹೀತ್ವೈವ ಪ್ರಯಾಸ್ಯಂತಿ ಕೃತಾರ್ಥತ್ವಮಸಂಶಯಂ .

ಪ್ರಾದುರ್ಭೂತಾಶ್ಚ ಯೇ ಲೋಕೇ ಧರ್ಮಮಾರ್ಗಾ ದ್ವಿಜೋತ್ತಮಾಃ ! .. 50..
ಅಧುನಾವಧಿ ತೇಽಪ್ಯೇವಂ ಕೃತಾರ್ಥಸ್ವಂ ಗತಾ ಧ್ರುವಂ .

ನಾತ್ರ ಕಶ್ಚನ ಸಂದೇಹೋ ವಿದ್ಯತೇ ವಿಪ್ರಪುಂಗವಾಃ ! .. 51..
ಪ್ರಪೂರ್ಣತ್ವಂ ಹಿ ಧರ್ಮಸ್ಯ ಶಾಶ್ವತಸ್ಯೇದಮೇವ ನು .

ಏತದೇವ ಮಹತ್ತ್ವಶ್ಚ ಪಿತೃಭಾವೋಽಪ್ಯಯಂ ಧ್ರುವಂ .. 52..

ಅನ್ಯಧರ್ಮಾನ್ನಯೋ ದ್ವೇಷ್ಟಿ ವಾಧತೇ ವಾ ಕದಾಚನ .

ಯಥಾಯೋಗ್ಯಂತು ಸರ್ವೇಭ್ಯೋ ದ್ವಿವಿಧಾಽಭ್ಯುದಯಪ್ರದಃ .. 53..
ನಿಃಶ್ರೇಯಸಸ್ಯ ಚಾಽಧ್ವಾನಂ ಯಸ್ತು ದರ್ಶಯತೇಽಖಿಲಾನ್ .

ಧರ್ಮಃ ಸನಾತನೋ ನೂನಮಿಯಂ ಹ್ಯೂಪನಿಷನ್ಮತಾ .. 54..

ಜೀವೇಶಯೋರಿತ್ಥಮೇತದಭೇದಮನುಭೂಯ ಚ .

ಬ್ರಹ್ಮಾನಂದೇ ನಿಮಜ್ಜಂತಃ ಕೃತಕೃತ್ಯಾ ಭವಂತಿ ತೇ .. 56..

ಜಂಗೈರ್ಜೀವಗಣೈರ್ವಿಶ್ವಂ ವಿಷಯಾತ್ಮಕಮೀಕ್ಷ್ಯತೇ .

ಅಜ್ಞಾನಿಜೀವಜಾತೇನ ಸುಖರೂಪಂ ನಿರೀಕ್ಷ್ಯತೇ .. 57..

ಜಗತ್ಮಪಂಚಜಾತಂತು ಜ್ಞಾನವದ್ಭಿವಿವೇಕಿಭಿಃ .
ಪರಿಣಾಮೀತಿ ವಿಜ್ಞಾಯ ದುಃಖರೂಪಂ ಪ್ರತೀಯತೇ .. 58..

ಕಿಂತು ಮೇ ಜ್ಞಾನಿನೋ ಭಕ್ತಾ ಜೀವನ್ಮುಕ್ತಗಣಾಃ ಖಲು .

ಸಂಸಾರಮೇತಂ ಪಶ್ಯಂತಿ ಸ್ವರೂಪೇ ಕ್ವಾಽಪ್ಯಲೌಕಿಕೇ .. 59..

ಸಂಸಾರಂ ಮೇ ಪ್ರಕೃತ್ಯೈತಂ ಪ್ರಸೂತಂ ಸರ್ವಥಾಽದ್ದ್ಭುತಂ .

ಆಕಾಶ ಇವ ಗಾಂಧರ್ವಂ ಪಶ್ಯಂತೋ ನಗರಂ ಮುಹುಃ .. 60..
ಮಿಥ್ಯೈವ ತತ್ಸ್ವರೂಪಂಚ ಜಾನಂತೋಽಪಿ ದ್ವಿಜೋತ್ತಮಾಃ ! .
ದರ್ಶ ದರ್ಶ ಪ್ರಮೋದಂತೇ ತದ್ರೂಪಂ ಕೌತುಕಪ್ರದಂ .. 61..

ಮೃಗತೃಷ್ಣಾಸಮಂ ವಿಶ್ವಂ ಭ್ರಾಂತಿಸ್ತೋಮಸಮಾಕುಲಂ .

ದೃಷ್ಟ್ವೇಂದ್ರಜಾಲವನ್ಮಿಥ್ಯಾ-ಪ್ರಪಂಚಾವಲಿಮೂಲಕಂ .. 62..

ಮಮ ಶಕ್ತೇರ್ಗುಣಾನಾಂಚ ಪರಿಣಾಮಸ್ವರೂಪಕಂ .

ತತ್ರ ನೈವ ಪ್ರಸಜ್ಜಂತೇ ಪದ್ಮಪತ್ರಮಿವಾಂಭಸಿ .. 63..

ತಿಷ್ಠಂತೋಽಪಿ ಪ್ರಪಂಚೇಷು ಪೃಥಗಭೂತಾಸ್ತತೋ ಧ್ರುವಂ .

ಭವಿತುಂ ಹ್ಯೇತದೇವಾಽರ್ಹ್ಯಂ ಲಕ್ಷ್ಯಮುಂಚಪದಂ ಹಿತಂ .. 64..

ಶ್ರೇಷ್ಠಾನಾಂ ಬ್ರಾಹ್ಮಣಾನಾಂ ಹಿ ಸರ್ವತ್ರವೈ ಸುಖಾವಹಂ .

ಪರೀವಾರೋಪಮಾಸ್ತೇಷಾಂ ಸಂಸಾರಾ ಅಖಿಲಾ ಅಮೀ .. 65..

ದೇವರ್ಷಿಪಿತೃಸಂಘಾಶ್ಚ ತದರ್ಥಂ ಬಾಂಧವೋಪಮಾಃ .
ತ್ಯಾಜ್ಯಂ ವಾಽಽದೇಯಮಪ್ಯಸ್ತಿ ತೇಷಾಂ ನೈವೇಹ ಕಿಂಚನ .. 66..

ಪಿತರೌ ಚ ಕುಲಂ ಜಾತಿಂ ಸ್ಥೂಲದೇಹೇನ ಕುರ್ವತೇ .

ನಿಖಿಲಾಂ ಪೃಥಿವೀಂ ವನ್ಯಾಂ ಮಾತೃಭೂಮಿಂ ವಿಶೇಷತಃ .. 67..
ದೈವೀಂಚ ಜಗತೀಂ ಸೂಕ್ಷ್ಮಾಂ ಸೂಕ್ಷ್ಮ ದೇಹೇನ ಕುರ್ವತೇ .

ಸರ್ವದಾ ಸರ್ವಥಾ ಧನ್ಯಾಂ ತೇ ವಿಪ್ರಾ ನೈವ ಸಂಶಯಃ .. 68..
ಬ್ರಹ್ಮಾನಂದಸುಸಂದೋಹಸವಿಲಾಸಸ್ವರೂಪತಃ .
ಧನ್ಯಂ ಧನ್ಯಂ ಪುನರ್ಧನ್ಯಂ ಕುರ್ವತೇ ಮಾಮಸಂಶಯಂ .. 69..

ಇತಿ ಶ್ರೀಧೀಶಗೀತಾಸುಪನಿಷತ್ಸು ಬ್ರಹ್ಮವಿದ್ಯಾಯಾಂಯೋಗಶಾತ್ರೇ
ಧೀಶರ್ಷಿಸಂವಾದೇ ವೇದಾಂತಸಿದ್ಧಾಂತನಿರೂಪಣಂ ನಾಮ
ಷಷ್ಠೋಽಧ್ಯಾಯಃ .

7.ವಿರಾಟ್ಸ್ವರೂಪನಿರೂಪಣಂ

ಅಥ ಸಪ್ತಮೋಽಧ್ಯಾಯಃ .
ಋಷಯಊಚುಃ .. 1..
ಹೇ ಸರ್ವಜ್ಞ !ಜಗನ್ನಿವಾಸ !ಭಗವಾನ್ !ದೇವಾದಿದೇವ !ಪ್ರಭೋ !

ಹೇ ಸರ್ವಾದಿಗುರೋ !ದಯಾರ್ಣವ !ವಿಭೋ !ವಿಶ್ವೇಶ !ವಿಚಂಭರ ! .

ಅಸ್ಮಾಕಂ ಭವತಾಮಪಾರಕೃಪಯಾ ನೂನಂ ತೃತೀಯಂ ವರ-

shrIdhIshagItA.pdf 41



ಶ್ರೀ ಧೀಶಗೀತಾ

ಮದ್ಯಾಂತರ್ನನಯನಾತ್ಮಕಂ ಸುವಿಮಲಂ ಜ್ಞಾನಾಕ್ಷಿ ಪ್ರೋನ್ಮೀಲಿತಂ .. 2..

ಪಶ್ಯಾಮೋಽದ್ಯ ಭವದ್ದಯೋದಯವಶಾದ್ವಾರೇ ಮಣೀನಾಂ ಗಣಾನ್
ಸೂತ್ರಂ ಪ್ರೋತಮಿವಾಂತರೇಣ ನಿಖಿಲಬ್ರಹ್ಮಾಂಡಪಿಂಡವ್ರಜೇ .

ಸರ್ವೇಷಾಂ ಕುರುತೇ ಸದೈಕವಿಧಿನಾಽನುಸ್ಯೂತತಾಮಾಪ್ತವಾನ್
ಚೈತನ್ಯಾಸ್ತಿತಯೋರ್ವಿಧಾನಮಖಿಲಂ ಶಶ್ವದ್ಭವಾನಿತ್ಯಹೋ .. 3..

ಪಶ್ಯಾಮಸ್ತರತೋ ಗೃಹೇಽಪರಿಮಿತಾನ್ ಭೂಯೋಯಥಾಽನಂತ !ಹೇ
ರಂಧ್ರದ್ವಾರನಿವಿಷ್ಟಸೂರ್ಯ್ಯಕಿರಣಸ್ತೋಮೇಷ್ವಣೂನಾಂ ಗಣಾನ್ .

ಬ್ರಹ್ಮಂಡಾನಿ ತಥಾ ತರಂತಿ ಚ ವಿರಾಡ್ ದೇಹಾಶ್ರಿತಾನಿ ಪ್ರಭೋ-
ರ್ನಾದ್ಯಂತೇವಿಪುಲೇಽಮಿತಾನಿ ವಿಯತಿ ಪ್ರೋದ್ಯೋತಯಂತಿ ಹ್ಯಮುಂ .. 4..

ಪಶ್ಯಾಮಶ್ಚ ಪುನರ್ವಯಂ ತವ ವಿರಾಡ್ರೂಪಂ ಹಿಯತ್ರಾಧುನಾ
ಭಾತ್ಯಂತೋ ಹರಿತಾಂ ನ ಚಾದಿರಪಿ ತದ್ದೇಶಸ್ಯ ಸಂದೃಶ್ಯತೇ .

ಪಶ್ಯಾಮಶ್ಚ ಪುನರ್ವಯಂ ತವ ಮಹಾದೇಹೇ ಮಹಾಕೌತುಕಂ
ವ್ಯಾಪ್ತಶ್ಚಾಽಗಣಿತೈರ್ವಿರಾಡ್ವಪುಷಿ ತೇ ಸೂರ್ಯ್ಯಗ್ರಹೋಪಗ್ರಹೈಃ .. 5..
ಸಂಘಾತಪ್ರತಿಘಾತತಃ ಪರಿಣಮನ್ ಬ್ರಹ್ಮಾಂಡಭಾಂಡವವ್ರಜಃ
ಹ್ಯನ್ಯೋಽನ್ಯಂ ಪರಮಾಣುರೂಪನಿಚಯೇಽನಂತೋ ಮಹಾಕಾಲ !ಹೇ .

ಜಾಯಂತೇ ಪರಮಾಣವಶ್ಚ ನಿಖಿಲಾ ಬ್ರಹ್ಮಾಂಡರೂಪಾಃ ಪುನಃ
ನಾನಾಕಾರಯುತಾಃ ಪ್ರಭೋ !ವಹುವಿಧಾಃ ಪ್ರತ್ಯೇಕಮೇವ ಕ್ಷಣಂ .. 6..

ನಕ್ಷತ್ರಾವಲಿಭಿಶ್ಚ ನೂನಮಖಿಲೈಃ ಕ್ವಾಪಿ ಗ್ರಹೋಪಗ್ರಹೈಃ
ಸೂರ್ಯ್ಯಾರ್ಧ್ಯೌರ್ಹಿ ಸಮಾವೃತಾಃ ಸುಸಘನಾಃ ಸಂತಃ ಪರೀಣಾಮತಃ .
ಬ್ರಹ್ಮಾಂಡವ್ರಜಸಂಭವಕ್ಷಯವಿಧಿರ್ಯತ್ರ ಪ್ರಭೋ !ಭಾಸತೇ
ಕಾಲೇ ತಸ್ಯ ನ ದೃಶ್ಯತೇ ಕಥಮಪಿ ತ್ವಾದಿರ್ನ ಚಾಂತಃ ಪರಂ .. 7..

ಸಾರ್ದ್ಧಂಚೈವ ವಿರಾಡನಂತವಪುಷಾ ಪ್ರೋತೌತಯೋಸ್ತೇ ತಯೋಃ
ನಾಂತೋ ನಾದಿರವೇಕ್ಷ್ಯತೇ ಕಿಮಪಿ ಚೇದ್ದೇಶಸ್ಯ ಕಾಲಸ್ಯ ಚ .

ದ್ರಷ್ಟುಂ ತರ್ಹಿ ವಿರಾಡನಂತವಪುಷಃ ಶಕ್ತಃ ಕಥಂ ಕೋಽವ್ಯಹೋ
ಆದಿಂ ಚಾಂತಮಶೇಷತಃ ಕಿಮುತ ನೈ ಮೂಢಾ ವತಾಽಸ್ಮಾದೃಶಾಃ .. 8..
ಭೂತಸ್ರಷ್ಟರು !ಭೂತಪಾಲಕ !ಸದಾ ಹೇ ಭೂತಹಾರಿನ್ !ವಿಭೋ !

ಅಸ್ಮಾಭಿರ್ನಿಖಿಲೈರಿತೀಕ್ಷ್ಯತ ಇಹಾನಂತಾನಿ ಭೂಯೋಽಪಿ ತೇ .

ಬ್ರಹ್ಮಂಡಾನಿ ಪೃಥಕ್ ಪ್ರಕಠ್ಯ ಪ್ರಕೃತೇಃ ಕರ್ಮಪ್ರವಾಹೇ ಪೃಥಕ್ .

ಲೀಯಂತೇ ಪ್ರಕೃತೌ ಸ್ವಯಂ ತವ ಮುಹುಃ ಸದ್ಯೋ ನಿವಿಷ್ಟಾನಿ ಚ .. 9..

ಜಾಯಂತೇ ಪ್ರಕೃತೇರ್ಹಿ ಪಿಂಡನಿವಹಾಸ್ತೇ ಭೂತಭಾವೋಭವ–

ಕೃದ್ರೂಪೇಣ ಚಿತೋ ಜಡಏನ ಸಹಯೋ ಗ್ರಂಥಿರ್ವಿಸರ್ಗೇಣ ವೈ .
ತದ್ರೂಪಾಃ ಪರಮಾಣುತೋ ಹ್ಯಗಣಿತಾಃ ಪ್ರತ್ಯೇಕತೋ ಹಿ ಸ್ವತಃ

ಕರ್ಮಸ್ರೋತಸಿ ತೇ ಪ್ರವಿಶ್ಯ ಪ್ರಕೃತೌಲೀಯಂತ ಏವಂ ತತಃ .. 10..
ಪಶ್ಯಾಮಶ್ಚ ಭವಾನನಂತನಯನೋ ಹೇ ವಿಶ್ವಚಕ್ಷುಃ ! ಕ್ರಮಾತ್ !

ಪಿಂಡೌಘಸ್ಯ ಗತಿಂ ಪ್ರಪಶ್ಯತಿ ಸದಾ ಬ್ರಹ್ಮಾಂಡಪುಂಜಸ್ಯ ಚ .

ಆಕೃಷ್ಯಾಽಭಿಮುಖಂ ನಿಜಸ್ಯ ನಯತೇ ಧರ್ಮಸ್ಯ ಶಕ್ತಯಾ ಚ ತಂ
ದೃಷ್ಟ್ವಾ ಸರ್ವಮಲೌಕಿಕಂ ಹಿ ಚಕಿತಾ ಬುದ್ಧಿರ್ನ ಏತಾದೃಶಂ .. 11..

ಪಶ್ಯಾಮಃ ಪುನರಪ್ಯನಂತನಿಖಿಲಬ್ರಹ್ಮಾಂಡಾಪಿಂಡಾವಲೇಃ
ಶ್ರೋತ್ರಾನಂತ್ಯಯುತಃ ಶೃಣೋತಿ ಸತತಂ ಭೂಯೋ ಭವಾನ್ ಪ್ರಾರ್ಥನಾಂ .

ಚಿಚ್ಛಕ್ತ್ಯಾ ಚಿತಿಸಂಯುತಾಂಚ ವಿದಧತ್ತಾಂ ವಿಶ್ವಚೇತಃ ಕ್ರಮಾತ್
ಸಾನ್ನಿಧ್ಯಂ ಚಯಥೋತ್ತರಂ ನಿಜಮಹೋ ತಸ್ಯೈ ದಿಶನ್ ರಾಜತೇ .. 12..

ಪಶ್ಯಾಮಶ್ಚ ಭವಾನನಂತರಸನಾಯುಕ್ತಃ ಸುಹೃತ್ತ್ವಂ ಗತಃ
ಬುದ್ಧೇ ರೂಪಮಧಿಶ್ರಿತೋ ರಸಮಯ !ಬ್ರಹ್ಮಾಂಡಪಿಂಡಾವಲೇಃ .
ಮಧ್ಯೇಽಧ್ಯಾತ್ಮಪದಂ ವಿವಿಚ್ಯ ಪರಮಾನಂದಾತ್ಮಕಂ ಪ್ರಾಣಿನಃ
ಸರ್ವಾನ್ ದರ್ಶಯತೇ ಗುರೋ !ನಿಜಕೃಪಾಲೇಶೇನ ಲೋಕಾಶ್ರಯ ! .. 13..

ಹೇ ತೇಜೋಮಯ ! ತೇಜಸಾಂಚ ನಿವಹಾನಾಂ ಹೇ ಖನೇ !ದೃಶ್ಯತೇ
ತ್ವಂ ಸ್ಪರ್ಶೇಂದ್ರಿಯಪುಂಜಕುಂಜನಿಕರೈಃ ಸ್ಪೃಷ್ಟ್ವಾ ಹ್ಯನಂತೈರ್ಯುತಃ .
ಸ್ವೈಸ್ತೇಜೋನಿವಹೈರನಂತಗಣಿತಬ್ರಹ್ಮಾಂಡಪಿಂಡಾವಲಿಂ
ಸರ್ವಾಂ ಸ್ವಾಭಿಮುಖಂ ಪ್ರಕೃಷ್ಯ ಪತನಾಚ್ಛಶ್ವದ್ವಿಭೋ ! ರಕ್ಷಸಿ .. 14..

ವಿಶ್ವಾಧಾರ !ಚ ನಾಸಿಕಾಭಿರಮಿತಾಭಿಸ್ತ್ವಂ ಯುತೋ ದೃಶ್ಯಸೇ
ಜಿಘ್ರನ್ ಪುಣ್ಯಸಮೂಹಗಂಧಮಮಲಂ ಬ್ರಹ್ಮಾಂಡಪಿಂಡಾವಲೇಃ .
ಅಸ್ತಿತ್ವಂಚ ವಿಲೀನಮೇವ ಸತತಂ ಕತ್ತುಂ ಹಿ ತಸ್ಯಾ ನಿಜೇ
ಕೈವಲ್ಯಾಭ್ಯುದಯೌ ಪ್ರಯಚ್ಛಸಿಯಥಾಥೋಗ್ಯಾಧಿಕಾರಂ ಪ್ರಭೋ .. 15..

ಭಾವಾತೀತ !ವಿಭೋ !ಸದಾ ತ್ರಿಗುಣತೋಽತೀತ !ಪ್ರಭೋಽನುಕ್ಷಣ-

ಮಸ್ಮಾತ್ಪೂರ್ವಮಲೌಕಿಕಂ ಗುಣಮಯಂ ಭಾವಸ್ವರೂಪಂ ತವ .

ರೂಪಂ ಸರ್ವಮನೋಹರಂ ಸುವಿಮಲಂ ದರ್ಶೇಂದ್ರಿಯಾಪ್ಯಾಯಕ-
ಮಸ್ಮಾಕಂ ಹಿ ಮನೋ ವ್ಯಲೀಯತ ತದಾ ಸಂಪಶ್ಯತಾಂ ಸತ್ವರಂ .. 16..

ಅದ್ಯತ್ವೇ ತು ವಿರಾಡ್ಸ್ವರೂಪಮಮುಕಂ ದೃಷ್ಟ್ವಾ ವಿಶಾಲಂ ತವ
ಬುದ್ಧಿನಃ ಸ್ಥಗಿತಾ ಚಯಾತಿ ಚಕಿತಾಽವಸ್ಥಾಂ ವಿಲೀನಾಂ ಪುನಃ .
ರೂಪಂ ನಃ ಪರಿದರ್ಶಯಾದ್ಯ ಕೃಪಯಾ ಹ್ಯೇವಮ್ವಿಧಂ ಸ್ವಂ ಯತಃ
ಸಾನ್ನಿಧ್ಯಂ ಭವತಾಮನುಕ್ಷಣಮಹೋ ಲಬ್ಧುಂ ವಯಂಚೇಶ್ಮಹೇ .. 17..

ಹೇ ಸರ್ವೇಶ್ವರ !ಭಕ್ತಕಲ್ಪಲತಿಕಾರೂಪ !ಪ್ರಭೋ !ಪಾಲಕ !

ರೂಪೇಣಾಪಿವಿವರ್ಜಿಜತೋ ವಿಭುರಹೋ ಭವ್ಯಾಯ ಭಕ್ತಾವಲೇಃ .

ಭಕ್ತಾನಾಂ ಪ್ರಕೃತಿಪ್ರವೃತ್ತಿಜನಿತಾಂ ಸ್ವೀಕೃತ್ಯ ವೈ ಪ್ರಾರ್ಥನಾಂ
ಕಲ್ಯಾಣಂ ಸಗುಣಂ ಸ್ವರೂಪಮಭಿತಂ ಸಾಧ್ನೋತಿ ವಿಭ್ರದ್ಭವಾನ್ .. 18..

ವಿಭ್ರಾಣೋ ರವಿರೂಪಮೇವ ಸವಿತಃ !ಭಕ್ತಾನ್ ಭವಾಂಸ್ತೇಜಸಾ
ಆಕರ್ಷತ್ಯನಿಶಂ ವಿಭೋ !ಹ್ಯತಿತರಾಂ ಕೈವಲ್ಯಭೂಮೌ ಧ್ರುವಂ .

ಹೇ ನಾರಾಯಣ !ವಿಷ್ಣುರೂಪಮಭಿತಃ ಸ್ವೀಕೃತ್ಯ ಚಿದ್ಭಾವತೋ
ಬ್ರಹ್ಮೀಭಾವಮಿಮಾನ್ ನಿರೀಕ್ಷ್ಯ ನಯತೇ ತೇಷಾಂ ಕ್ರಮೇಣೋನ್ನತಿಂ .. 19..

ದೇವೀರೂಪಮಹೋ ಧರನ್ ಹಿ ನಯತೇ ಧರ್ಮಸ್ಯ ಶಕ್ತ್ಯಾ ಭವಾನ್
ಸರ್ವೇಷಾಂ ಹ ನಿಯಾಮಕಂ ಪರಪದಂ ಹೇ ಶಕ್ತಿಮನ್ ! ತಾನ್ಸದಾ .

ಅಸ್ತಿತ್ವಸ್ಯ ವಿಧಾಯಕಂ ಚ ಬಹು ಸದ್ಭಾವೇನ ಭಕ್ತಾನ್ನಿಜಾನ್
ಹೇ ಶಂಭೋ ! ಶಿವರೂಪತೋ ಗಮಯತೇ ನಿಃಶ್ರೇಯಸಂ ನಿರ್ಭಯಂ .. 20..

ಸ್ವಂ ಭಕ್ತಾಂಚ ಧಿಯಾ ಸ್ವರೂಪಮನಿಶಂ ಸಂದರ್ಯ ಸಿದ್ಧೇಃ ಪತೇ !

ದತ್ತೇ ಮುಕ್ತಿಪದಂ ಪರಂ ಗಣಪತೇರ್ಧೃತ್ವಾ ಸ್ವರೂಪಂ ಭವಾನ್ .

ಸರ್ವೇಷಾಮಿಹ ವರ್ತ್ತತೇ ಖಲು ಗುರೋ !ಹ್ಯಾದ್ಯೋ ಗುರೂಣಾಂ ಗುರು-
ರ್ದೇಶಾದಸ್ತಿ ಭವಾನ ಹಿ ಶಶ್ವದಪರಿಚ್ಛಿನ್ನಸ್ತಥಾ ಕಾಲತಃ .. 21..
ತ್ವಂ ಸರ್ವಾದಿಗುರುರ್ವಿಭಾಸಿ ಸಕಲಾಂಜ್ಞಾನಸ್ವರೂಪೇ ಸದಾ
ಆದಾಯರ್ಷಿಗಣಾ ವಯಂ ತವ ವಿಭೋ !ಜ್ಞಾನಾಬ್ಧಿವಿಪ್ರುಡ್ಲವಂ .

ಬ್ರಹ್ಮಾಂಡೇಷು ಪ್ರವಾಹಯಾಮ ಇಹ ವೈ ಜ್ಞಾನಪ್ರವಾಹಂ ತಥಾ
ಸರ್ವೇಷ್ವತ್ರ ವಿಚಕ್ಷಣಾ ದ್ವಿಜಗಣಾಃ ಸ್ನಾತ್ವೈವ ಮುಕ್ತಿಂ ಯಯುಃ .. 22..
ಧಾರೋತ್ಪದ್ಯ ಹಿ ದೇವನಾಯಕ !ವಿಭೋ !ಸರ್ಗಸ್ಥಿತಿಧ್ವಂಸಕೃ-
ದ್ವಿಶ್ವವ್ಯಾಪಕಕರ್ಮಣೋಽಪಿ ಭವತಸ್ತ್ವಯ್ಯೇವ ಸಂಲೀಯತೇ .

ಸರ್ವೇ ದೇವಗಣಾಃ ಸದೈವ ಭವತಾಮಂಗೀಭವಂತೋ ಮುದಾ
ಪ್ರತ್ಯೇಕಂ ಜನಿರಕ್ಷಣಕ್ಷಯವಿಧೇರ್ಬ್ರಹ್ಮಾಂಡಪುಂಜೇಽನಿಶಂ .. 23..

ಸಾಮಂಜಸ್ಯಮಹೋ ಪ್ರಭೋ !ವಿದಧತೇ ಕರ್ಮವ್ಯವಸ್ಥಾರತಾಃ
ಉದ್ಭಿಜ್ಸ್ವೇದಜರಾಯುಜಾಂಡಜಗಣಾ ಭೂತವ್ರಜಾಃ ಸಂತಿಯೇ .

ಸರ್ವೇ ತೇ ಚ ಚತುರ್ವಿಧಾ ಹಿ ಮನುಜಾನಾಂ ಹೇ ಪ್ರಜಾನಾಂ ಪತೇ !

ದೇವಾನಾಂ ತ್ರಿವಿಧಾಸ್ತಥಾಽಸುರಗಣಾನಾಂ ಯೇ ಚ ಲೋಕಾ ಅಹೋ .. 24..

ತ್ವತ್ತೋ ಬುದಬುದವನ್ಮಹಾರ್ಣವ ಇಹ ತ್ವಯ್ಯೇವ ಪ್ರೋದ್ಭೂಯ ತೇ
ಲೀಯಂತೇ ಪಿತರೋಽಪಿ ಶಕ್ತಿಮತುಲಾಂ ತ್ವತ್ತೋ ಗೃಹೀತ್ವೈವ ಚ .

ಕೃತ್ವಾ ಮರ್ತ್ಯಗಣೋನ್ನತಿಂ ಕ್ರಮಗತಾಂ ಸಾಹಾಯ್ಯಮಾತನ್ವತೇ
ಭೂತೌಘಸ್ಯ ಚತುರ್ವಿಧಸ್ಯ ನಿಯಮೇ ಲೋಕವ್ರಜಸ್ಯಾಪ್ಯಲಂ .. 25..

ತತ್ತ್ವೇಭ್ಯೋಽಪಿ ಭವಾನತೀತವಿಭವೋ ನೂನಂ ಚತುರ್ವಿಶತೇ-

ರ್ಯದ್ಯಪ್ಯಸ್ತಿ ತಥಾಪಿ ಧೀಶ !ನು ಮಹತ್ತತ್ತ್ವೇಽನ್ತಿಮೇ ಪ್ರಾಣಿನಃ .
ನಿತ್ಯೋಽನಿರ್ವಾಚನೋ ವಿಕಾರರಹಿತೋ ಜ್ಞಾನಸ್ಯ ಶಕ್ತಯಾಸ್ಥಿತಾಃ
ಸರ್ವಾನಭ್ಯುದಯಸ್ಯ ದರ್ಶಯತಿ ವೈಮೋಕ್ಷಸ್ಯ ಮಾರ್ಗಂ ತಥಾ .. 26..

ಯೇ ಸ್ವಾತಂತ್ರ್ಯಮದೇನಮೋಹಿತತಮಾ ಜೀವಾಃ ಪ್ರಮಾದೇನ ವೈ
ಮೃಢಾ ಜ್ಞಾನನಿಧೇಸ್ತವೇಂಗಿತಮಹೋ ನಿತ್ಯಂ ತಿರಸ್ಕುರ್ವತೇ .

ಭ್ರಾಂತಾ ದುಃಖದಜನ್ಮಮೃತ್ಯುಗಹನೇ ಸಂಸಾರಚಕ್ರೇ ಧ್ರುವಂ
ಶಂಯೋರಭ್ಯುದಯಾಧ್ವನೋಹಿ ಪತಿತಾ ದುಃಖಾನ್ಯಲಂ ಭುಂಜತೇ .. 27..

ಭರ್ಗೋ ವಿಶ್ವಸಮರ್ಚಿತಂಯದಿಹ ತೇ ಹ್ಯಾಸ್ತೇ ದಯಾಸಾಗರ !

ತನ್ನೋ ಬುದ್ಧಿಮಹರ್ನಿಶಂ ಗಣಪತೇ ! ಶಕ್ತ್ಯಾ ಸ್ವಯಾ ಸತ್ವರಂ .

ಸಂರಕ್ಷ್ಯಾಸತ ಏವ ಕರ್ಮನಿವಹಾತ್ ಸತ್ಕರ್ಮಣಿ ಪ್ರೇರಯೇತ್
ಸಿದ್ಧ್ಯಾಽಲಂಕೃತವಾಮಪಾರ್ಶ್ವ !ಭಗವಂಸ್ತ್ವಾಂ ಸನ್ನಮಾಮೋ ವಯಂ .. 28..

ವ್ಯಾಸ ಉವಾಚ .. 29..

ಉಕ್ತ್ವರ್ಷಯಸ್ತಸ್ಥುರಿತಿ ಕ್ಷಣಂ ತೇ
ರೋಮಾಂಚಿತಾ ಗದ್ಗದಕಂಠಶಬ್ದಾಃ .
ಸಾನಂದಜಾತಾಶ್ರುಮುಖಾಃ ಸ್ಥಿರಾಶ್ಚ
ವಿಹಸ್ಯ ಧೀಶೋ ಮಧುರಂ ತದೋಚೇ .. 30..

ಗಣಪತಿರುವಾಚ .. 31..

ದಶಾಯಾಂಯೋಗಯುಕ್ತಾಯಾಂ ರೂಪಂ ಮೇ ಸಗುಣಂ ದ್ವಿಜಾಃ ! .
ಆತ್ಮಯುಕ್ತದಶಾಯಾಂಚ ವಿರಾಡ್ರೂಪಂ ಮಹಾದ್ಭುತಂ .. 32..

ಕರ್ಮಯುಕ್ತದಶಾಯಾಂತು ಮಮೋಪಾಸ್ತೌ ಸಹಾಯಕಂ .

ಮದ್ವಿಭೂತಿಮಯಂ ರೂಪಂ ಭಕ್ತಾಃ !ಸ್ಯಾಚ್ಛ್ರುತಿರಿತ್ಯಹೋ ! .. 33..

ಸ್ವಾಧೀನಃ ಪ್ರಾಕೃತಶ್ಚೈವ ದ್ವಿವಿಧೋ ಜೀವ ಈರಿತಃ .
ಗಜೋಽಹಂ ಪ್ರಾಕೃತೇ ಜೀವೇ ಸ್ವಾಧೀನೇ ಮಾನವಸ್ತಥಾ .. 34..

ಅತೋಽಹಂ ಭಕ್ತವೃಂದೇಭ್ಯೋ ಮರ್ತ್ಯದೇಹೋ ಗಜಾನನಃ .
ದರ್ಶನಂ ಸ್ವಂ ಪ್ರಯಚ್ಛಾಮಿ ಪ್ರಾದುರ್ಭೂಯ ನಿರಂತರಂ .. 35..

ರಾಜಯೋಗೋಽಸ್ಮಿಯೋಗಾನಾಮಹಮೇವಂವಿಧೋಽಪಿ ಸನ್ .

ಚತುರ್ವಿಧೇಷು ಧ್ಯಾನೇಷು ಪಂಚೋಪಾಸ್ತೇರಹಂ ಧ್ರುವಂ .. 36..

ಪಂಚಾಧ್ಯಾನಯುತಂ ಸ್ಥೂಲ-ಧ್ಯಾನಮಸ್ಮಿ ದ್ವಿಜೋತ್ತಮಾಃ ! .
ನೈವಾತ್ರ ಸಂಶಯಃ ಕಶ್ಚಿತ್ ಸತ್ಯಂ ಸತ್ಯಂ ಬ್ರವೀಮಿ ವಃ .. 37..
ನರೇಷು ನರನಾಥೋಸ್ಮಿ ರಾಜ್ಯೇ ತು ಸಚಿವಾಭಿಧಃ .
ಮಂತ್ರಿಣಾಂ ಮಂಡಲಂಯಸ್ಮಾಜ್ಜ್ಞಾನಸ್ಯಾಸ್ತೇ ಸಹಾಯಕಂ .. 38..

ಶಕ್ತಿಷ್ವಹಂ ದೈವಶಕ್ತಿರೋದೃಶೋಽಹಂತು ಸನ್ನಪಿ .

ಲೌಕಿಕೇ ಶಕ್ತಿಪುಂಜೇಽಸ್ಮಿ ಸಂಘಶಕ್ತಿರ್ಮಹರ್ಷಯಃ ! .. 39..
ಆಧ್ಯಾತ್ಮಿಕ್ಯಾಧಿದೈವ್ಯಾಧಿಭೌತಿಕ್ಯಃ ಶಕ್ತಯೋಽಖಿಲಾಃ .
ಸಂಘಶಕ್ತೌ ಪ್ರಕಾಶಂತೇ ಸ್ವಯಮೇವಯತೋ ಧ್ರುವಂ .. 40..

ವರ್ಣೇಷು ಬ್ರಾಹ್ಮಣಶ್ಚಾಹಮಾಶ್ರಮೇಷ್ವಂತಿಮಾಶ್ರಮಃ .
ವೃದ್ಧತ್ತ್ವೇನೈವ ಪೂಜ್ಯೇಷು ಸರ್ವವೃದ್ಧೇಷ್ವಹಂ ದ್ವಿಜಾಃ ! .. 41..
ಸರ್ವಥಾ ಜ್ಞಾನವೃದ್ವೋಽಸ್ಮಿ ನಾತ್ರ ಕಾರ್ಯ್ಯಾ ವಿಚಾರಣಾ .

ಅಧ್ಯಾತ್ಮಲಕ್ಷ್ಯಸಂಯುಕ್ತ ಆರ್ಯೋಽಹಂ ಮಾನವೇಷು ಚ .. 42..

ಭಕ್ತೇಷು ಜ್ಞಾನಿಭವತೋಽಸ್ಮಿ ವೇದಾನಾಂ ಸಾಮನಾಮಕಃ .
ಕಿಂತು ವೇದವಿಭಾಗೇಷೂಪನಿಷದ್ರೂಪಭಾಗಹಂ .. 43..

ಪ್ರತ್ಯಾಹಾರಶ್ಚಯೋಗಾನಾಮಷ್ವಸ್ಮಿ ಪರಂತ್ವಹಂ .

ಸಮಾಧಿರ್ನಿರ್ವಿಕಲ್ಪೋಽಸ್ಮಿ ನಿಖಿಲೇಷು ಸಮಾಧಿಷು .. 44..

ಮಂತ್ರಯೋಗೇಷು ಮಂತ್ರೋಽಸ್ಮಿ ಪ್ರಾಣಾಯಾಮೋ ಹಠೇ ದ್ವಿಜಾಃ ! .
ಲಯಕ್ರಿಯಾ ಲಯೇಯೋಗೇ ರಾಜಯೋಗೇ ವಿವೇಚನಂ .. 45..

ಬ್ರಹ್ಮದಾನಂಚ ದಾನೇಷು ತಪಸ್ಯಾಸು ಯಮಸ್ತಥಾ .

ಜ್ಞಾನಪ್ರಕಾಶಕತ್ವಾಚ್ಚ ಕರ್ಮಯಜ್ಞೇಷು ಭೋ ದ್ವಿಜಾಃ ! .. 46..
ನಿತ್ಯಕರ್ಮಾಸ್ಮ್ಯಹಂ ನೂನಂ ನಾತ್ರ ಕಾಚಿದ್ವಿವೇಚನಾ .

ಉಪಾಸ್ತಿಯಜ್ಞಜಾತೇಷು ಪರಾಭಕ್ತಯಾ ಸಮನ್ವಿತಾ .. 47..

ಬ್ರಹ್ಮೋಪಾಸ್ತಿರಹೋ ವಿಜ್ಞಾ ಅಸ್ಮ್ಯಹಂ ಬ್ರಾಹ್ಮಣೋತ್ತಮಾಃ ! .
ಮನನಂ ಜ್ಞಾನಯಜ್ಞೇಷು ಮಹಾಯಜ್ಞೇಷ್ವಹಂ ತಥಾ .. 48..

ಬ್ರಹ್ಮಯಜ್ಞೋಽಸ್ಮಿ ಭೋ ವಿಪ್ರಾಃ !ಸರ್ವಯಜ್ಞಶಿರೋಮಣಿಃ .
ವಕ್ತಾಽಸ್ಮ್ಯಹಂ ಸಭಾಮಧ್ಯೇ ಆಚಾರ್ಯ್ಯಃ ಶಿಕ್ಷಕೇಷು ಚ .. 49..

ಉಪದೇಶಕಂದೇಷು ಜಗತ್ಪೂಜ್ಯೋಽಸ್ಮ್ಯಹಂ ಗುರುಃ .
ಆತ್ಮಾಽಹಮಸ್ಮಿ ಭೋ ವಿಪ್ರಾಃ !ಭೂತವೃಂದೇಷ್ವವಸ್ಥಿತಃ .. 50..
ಪ್ರಾಣಿಪುಂಜಷು ಚೈತನ್ಯಮಹಮೇವ ನ ಸಂಶಯಃ .
ನಾದಃ ಶಬ್ದಸಮೂಹೇಷು ವಾಕ್ಯೇಷ್ವೋಂಕಾರ ಏವ ಚ .. 51..

ಇಂದ್ರೋಽಹಂ ದೇವವೃಂದೇಷು ಭೃಗುರಸ್ಮಿ ಮಹರ್ಷಿಷು .

ಯಮೋ ನಿಯಾಮಕೇಷ್ವಸ್ಮಿ ಪಿತೃಮಧ್ಯೇಽರ್ಯಮಾಭಿಧಃ .. 52..
ಅಸುರೇಷು ಬಲಿಜ್ಞೇಯೋ ಜಾಹ್ನವ್ಯಸ್ಮಿ ಸರಿತ್ಸು ಚ .

ಜಲಾಶಯೇಷು ಸರ್ವೇಷು ಸಾಗರೋಽಸ್ಮಿ ನ ಸಂಶಯಃ .. 53..
ಪುಷ್ಪಮಾನಂದದೇಷ್ವಸ್ಮಿ ಪದಾರ್ಥೇಷು ಮಹರ್ಷಯಃ .

ಪವಿತ್ರಂ ಪರಮಂ ವಿಪ್ರಾಃ ! ತೇಜಸ್ತೇಜಸ್ವಿನಾಮಹಂ .. 54..

ಬಲಂ ಬಲವತಾಮಸ್ಮಿ ಕಾಮರಾಗವಿವರ್ಜಿತಂ .

ಘರ್ಮಾವಿರುದ್ಧೋ ಭೂತೇಷು ಕಾಮೋಽಸ್ಮಿ ಜನನಾಯ ಚ .. 55..

ವಿದ್ಯಾಸ್ವಧ್ಯಾತ್ಮವಿದ್ಯಾಽಸ್ಮಿ ವಿದ್ವಾಂಸೋ ಬ್ರಾಹ್ಮಣೋತ್ತಮಾಃ ! .
ಸತ್ಯಪ್ರಕಾಶಕಶ್ಚಾಸ್ಮಿ ವಾದೋ ವಾದಿಗಣೇಷ್ವಹಂ .. 56..

ನಾರೀಷ್ವಹಂ ತಪೋರೂಪೋ ಯಜ್ಞರೂಪೋ ನರೇಷು ಚ .

ಗುಣತ್ರಯೇಷ್ವಹಂ ವಿಪ್ರಾಃ ! ಗುಣಾಃ ಸತ್ತ್ವಾಭಿಧಾನಕಃ .. 57..
ಭಾವತ್ರಯೇಽಧ್ಯಾತ್ಮಭಾವಃ ಶೀಲೇಷು ವಿನಯೋಽಸ್ಮ್ಯಹಂ .

ಸದಾಚಾರೇಷು ವೃದ್ಧಾನಾಂ ಪ್ರಗತಿಃ ಪಾದಪದ್ಮಯೋಃ .. 58..
ಕಾರಣಬ್ರಹ್ಮರೂಪೇಣ ಹ್ಯೇಕೋಽದ್ವೈತೋಽಪ್ಯಹಂ ದ್ವಿಜಾಃ ! .
ಅನಂತೋಽಸ್ಮಿ ಮಹಾವಿಜ್ಞಾಃ !ಸತ್ಯಮೇತನ್ನ ಸಂಶಯಃ .. 59..
ಅನಂತತ್ವಾತ್ಸಂಖ್ಯಯಾ ಮೇ ಕಾರ್ಯಬ್ರಹ್ಮಸ್ವರೂಪತಃ .
ಸಂಖ್ಯಾತುಂ ನೈವ ಶಕ್ನೋತಿ ವಿಭೂತೀಃ ಕಶ್ಚಿದಪ್ಯೋ .. 60..

ಭವತಾಂ ವಿಪ್ರವರ್ಯ್ಯಾಣಾಂ ಕಲ್ಯಾಣಾರ್ಥಂ ಹಿ ಕೇವಲಂ .

ದಿಗ್ದರ್ಶನಸ್ವರೂಪೇಣ ಕಿಂಚಿದ್ವೋ ವರ್ಣಿತಂ ಮಯಾ .. 61..

ಉಪದೇಶಂಚ ಮೇ ಹೃದ್ಯಂ ಧೃತ್ವಾ ಸ್ವಹೃದಯೇಽನಿಶಂ .

ಮಮೋಪಾಸ್ತೌ ರತಾಃ ಸಂತೋ ಭಜಧ್ವಂಮೋಕ್ಷಮುತ್ತಮಂ .. 62..

ಶ್ರದ್ಧಾ ವಃ ಸಾತ್ತ್ವಿಕೀ ವಿಪ್ರಾಃ !ಪ್ರಕತೌ ಮೇ ಚಿರಂ ವಸೇತ್ .

ಮಮೈವ ಪ್ರಕೃತಿರ್ಧೃತ್ವಾ ಸ್ತ್ರೀಭಾವಂ ಕಾಮದಾಯಿನೀ .. 63..

ಬಿಭ್ರಾಣಾಂ ಭಗಿನೀಭಾವಮರ್ಥಸಿದ್ಧಿಪ್ರದಾಯಿನೀ .

ಧರಂತೀ ಮಾತೃಭಾವಂಚ ಶಕ್ತಿಧರ್ಮಂಪ್ರದಾ ಸದಾ .. 64..

ಭೂತ್ವಾ ಮೇ ಜ್ಞಾನಿನೋ ಭಕ್ತಾನ್ ಪ್ರಕೃತಿಸ್ಥಾನ್ ಸಮಂತತಃ .
ತೇಭ್ಯೋ ಮುಕ್ತಿಪದಂ ದತ್ತೇ ವಿದಧಾನಾ ಸುದುರ್ಲಭಂ .. 65..

ಶ್ರದ್ಧಾನ್ವಿತಾನಾಂ ಮಚ್ಛಕ್ತೌ ಭಕ್ತಾನಾಂ ಸುಲಭೋ ಭವೇತ್ .

ಚತುರ್ವರ್ಗೋ ನ ಸಂದೇಹೋ ವಿದ್ಯತೇಽತ್ರ ದ್ವಿಜೋತ್ತಮಾಃ ! .. 66..
ಅತ್ಯಂತಂ ಗೋಪನೀಯಾ ವಃ ಶ್ರಾವಿತೋಪನಿಷನ್ಮಯಾ .

ಧೀಶಗೀತಾಭಿಧಾನೇನ ಲೋಕೇಷ್ವೇಷಾ ಪ್ರಚಾರ್ಯತಾಂ .. 67..

ಯಯಾಮೇ ನಿಖಿಲಾ ಭಕ್ತಾಶ್ಚತುರ್ವರ್ಗಮವಾಪ್ನುಯುಃ .
ಏಷಾ ನೈವ ಪ್ರದಾತವ್ಯಾ ನಾಸ್ತಿಕೇಭ್ಯಃ ಕದಾಚನ .. 68..

ಪಾಪಿಭ್ಯೋಽಶ್ರದ್ದಧಾನಭ್ಯಃ ಪ್ರಾಣಿಭ್ಯೋ ಬ್ರಾಹ್ಮಣೋತ್ತಮಾಃ .
ಅಭಕ್ತೇಭ್ಯಃ ಕೃತಘ್ನೇಭ್ಯೋ ಗುರುದ್ರೋಹಿಭ್ಯ ಏವ ಚ .. 69..

shrIdhIshagItA.pdf 47



ಶ್ರೀ ಧೀಶಗೀತಾ

ಶ್ರದ್ಧಾ ಶ್ರೀಗುರುವಾಕ್ಯೇಷು ಯೇಷಾಂ ಶಾಸ್ತ್ರಗಣೇಷ್ವಪಿ .

ವಿಶ್ವಾಸಃ ಪರಲೋಕೇಷು ಲಕ್ಷ್ಯಮಾಧ್ಯಾತ್ಮಿಕಂ ತಥಾ .. 70..

ಮತ್ಪರಾಯಣತಾ ಪುಣ್ಯಾ ವರ್ತತೇ ಚ ನಿರಂತರಂ .

ಇಯಂ ತೇಭ್ಯಃ ಪ್ರದಾತವ್ಯಾ ಘೀಶಗೀತಾ ಧ್ರುವಂ ದ್ವಿಜಾಃ ! .. 71..
ಧೀಶಗೀತಾಮಿಮಾಂ ಪುಣ್ಯಾಂ ಪಾಠಯಂತಿ ಪಠಂತಿಯೇ .

ಕ್ಲೇಶಕರ್ಮವಿಪಾಕೇಭ್ಯೋ ರಹಿತಾ ಆಶಯೇನ ಚ .. 72..

ಭಜಂತೇ ಮೇಡಖಿಲಾ ಭಕ್ತಾ ಮತ್ಸಾಯುಜ್ಯಮಸಂಶಯಂ .

ನ ಚ ತಾನ್ ಬಾಘತೇ ಕಶ್ಚಿತ್ತಾಪೋ ಲೋಕೇ ಕಥಂಚನ .. 73..

ಕಲ್ಯಾಣಜನನೀಮೇತಾಂ ಶ್ರದ್ಧಯೈವ ಪಠಂತಿಯೇ .

ಏತಯಾಯೇಽಥವಾಯಾಗಂ ಗಾಣಪತ್ಯಂ ಪ್ರಕುರ್ವತೇ .. 74..

ಹವನಾತ್ಮಕಮಾಹೋಸ್ವಿತ್ ಕೇವಲಂ ಪಾಠರೂಪಕಂ .

ತೇಷಾಂ ನಶ್ಯಂತಿ ಭಕ್ತಾನಾಮಾಧಯೋ ವ್ಯಾಧಯೋಽಖಿಲಾಃ .. 75..
ಸಂಯತಾಯೇ ತಪೋನಿಷ್ಠಾ ಭಕ್ತಿಭಾವೇನ ಕುರ್ವತೇ .

ಪಾಠಸ್ಯ ಶ್ರವಣಂ ಸಮ್ಯಗೇತಸ್ಯಾಃ ಸಾರ್ಥಕಂ ದ್ವಿಜಾಃ ! .. 76..
ಗಾಣಪತ್ಯಸ್ಯ ಯಾಗಸ್ಯಾನುಷ್ಠಾನಂ ವೈತಯಾ ಸದಾ .

ಕಾಚಿದ್ವಾಧಾ ನ ತೇಷಾಂ ಸ್ಯಾದ್ವಿಪತ್ತಿಃ ಪ್ರಾಣಿನಾಂ ತಥಾ .. 77..

ತಾದೃಶೀ ವಿಘ್ನರಾಶಿರ್ವಾ ನಶ್ಯೇದ್ಯಾ ನೈವ ಸತ್ವರಂ .

ನಾತ್ರ ಕಂಚನ ಸಂದೇಹೋ ವಿದ್ಯತೇ ಬ್ರಾಹ್ಮಣೋತ್ತಮಾಃ ! .. 78..
ಆರ್ತಾ ಜಿಜ್ಞಾಸವೋ ಭಕ್ತಾಸ್ತಥಾಽರ್ಥರ್ಥಿನ ಏವ ವೈ .
ತ್ರಿವಿಧಾ ಏವ ಮೇ ಭಕ್ತಾ ಏತದ್ಗೀತಾಶ್ರಯೇಣ ಹಿ .. 79..

ಸ್ವಮನೋರಥಸಾಫಲ್ಯಂ ಲಭೇರನ್ನಾತ್ರ ಸಂಶಯಃ .
ತಥೈವಾಸ್ಯಾಶ್ಚ ಗೀತಾಯಾಃ ಶ್ರವಣಾನ್ಮನನಾತ್ತಥಾ .. 80..

ನಿದಿಧ್ಯಾಸನತೋ ನೂನಂ ಜ್ಞಾನಿಭಕ್ತಾಶ್ಚ ಮಾಮಕಾಃ .
ಅಪರೋಕ್ಷಾನುಭೂತ್ಯಾ ಮೇ ದರ್ಶನಂ ಕರ್ತುಮೀಶತೇ .. 81..

ಚತುರ್ವರ್ಣಾಶ್ರಮಸ್ಥಾನಾಂ ಸ್ವಧರ್ಮಾಸಕ್ತಚೇತಸಾಂ .

ಜೀವಾನಾಂ ಕಿನು(ಕಿನ್ನು?)ವಕ್ತವ್ಯಂ ಶ್ರದ್ಧಾಲುನಾಂ ಮಯಿ ಧ್ರುವಂ .. 82..

ಸರ್ವೇಷಾಮೇವ ಜೀವಾನಾಂ ಚತುರ್ವರ್ಗಫಲಪ್ರದಾ .

ವರ್ತತೇ ಧೀಶಗೀತೇಯಂ ಸತ್ಯಂ ಸತ್ಯಂ ನ ಸಂಶಯಃ .. 83..
ಇತಿ ಶ್ರೀಧೀಶಗೀತಾಸೂಪನಿಷತ್ಸು ಬ್ರಹ್ಮವಿದ್ಯಾಯಾಂಯೋಗಶಾಸ್ತ್ರೇ
ಧೀಶರ್ಷಿಸಂವಾದೇ ವಿರಾಟ್ಸ್ವರೂಪನಿರೂಪಣಂ ನಾಮ
ಸಪ್ತಮೋಽಧ್ಯಾಯಃ .
ಸಮಾಪ್ತೇಯಂ ಶ್ರೀಧೀಶಗೀತಾ .

48 sanskritdocuments.org



ಶ್ರೀ ಧೀಶಗೀತಾ

Proofread by Mohan Chettoor

Shri Dhisha Gita

pdf was typeset on April 28, 2023

Please send corrections to sanskrit@cheerful.com

shrIdhIshagItA.pdf 49


	Document Information
	Document Text
	1. ಸ್ವಸ್ವರೂಪಭಾವನಿರೂಪಣಂ
	2. ಸಿದ್ಧಿಸ್ವರೂಪನಿರೂಪಣಂ
	3. ಜ್ಞಾನಭೂಮಿನಿರೂಪಣಂ
	4. ಧರ್ಮವಿಜ್ಞಾನನಿರೂಪಣಂ
	5. ವೇದಾಂತನಿರೂಪಣಂ
	6. ವೇದಾಂತಸಿದ್ಧಾಂತನಿರೂಪಣಂ
	7. ವಿರಾಟ್ಸ್ವರೂಪನಿರೂಪಣಂ

	Document Credits

